
Formáli	  

Verkefni	  þetta	  er	  lokaverkefni	  til	  BS-‐gráðu	  í	  viðskiptafræði	  við	  Félagsvísindasvið	  Háskóla	  

Íslands	   og	   er	   vægi	   þess	   12	   einingar.	   Leiðbeinandi	   verkefnisins	   er	   Dr.	   Runólfur	   Smári	  

Steinþórsson,	  dósent	  við	  viðskipta-‐	  og	  hagfræðideild	  Háskóla	  Íslands,	  og	  kann	  ég	  honum	  

bestu	  þakkir	  fyrir	  þá	  leiðsögn	  sem	  hann	  veitti	  mér.	  	  	  

Viðmælendum	  mínum,	  fjölskyldu,	  tengdafjölskyldu,	  skólasystrum	  og	  öllum	  þeim	  sem	  

veittu	  mér	  aðstoð	  við	  vinnslu	  þessa	  verkefnis,	  vil	  ég	  þakka	  kærlega	  fyrir.	  Sérstakar	  þakkir	  

fær	  kærastinn	  minn,	  Oddur	  Ólafsson,	  fyrir	  að	  veita	  mér	  dýpri	  innsýn	  í	  hið	  blandaða	  bú.	  

Ég	   vil	   einnig	   þakka	   honum	   fyrir	   alla	   þá	   þolinmæði,	   ást	   og	   umhyggju,	   stuðning	   og	  

hvatningu	  sem	  hann	  veitti	  mér	  við	  vinnslu	  þessarar	  ritgerðar	  en	  án	  þess	  hefði	  hún	  ekki	  

orðið	  að	  veruleika.	  	  

Útdráttur	  

Íslenskur	  landbúnaður	  hefur	  tekið	  gríðarlegum	  breytingum	  síðastliðna	  öld.	  Hann	  var	  eitt	  

sinn	   aðal	   atvinnugrein	   Íslendinga	   en	   í	   dag	   starfa	   aðeins	   um	   3%	   þjóðarinnar	   við	  

landbúnað.	  Athyglisverðast	  varðandi	  þessa	  þróun	  er	  það,	  að	  hversu	  miklu	   leiti	  bú	  hafa	  

tekið	  stefnu	   í	  átt	   til	   sérhæfingar.	  Áður	   fyrr	  voru	   flest	  bú	   lítil	  umfangs	  og	  blönduð,	  en	   í	  

dag	  eru	  þau	  orðin	  mun	  stærri	  og	  sérhæfðari.	  	  

Markmið	   verkefnisins	   var	   að	   skoða	   sérstaklega	   stöðu	  blandaðra	   búa	  og	   greina	   það	  

hvar	  þeirra	  helstu	  áskoranir	  og	  tækifæri	  liggja.	  Í	  þessu	  samhengi	  var	  litið	  til	  þess	  hvaða	  

áhrif	  samkeppniskraftar	  hefðu	  á	  stöðu	  blandaðra	  búa	  og	  hvar	  virði	  þeirra	  myndast.	  Við	  

greiningu	   var	   aðallega	   stuðst	   við	   kenningar	   M.E.	   Porters	   um	   samkeppniskrafta	   og	  

virðiskeðjur	  en	  einnig	  voru	  PESTEL	  og	  SVÓT	  greiningar	  framkvæmdar.	  Verkefnið	  byggir	  á	  

fyrirliggjandi	   gögnum	   auk	   óformlegra	   viðtala	   við	   búfræðing	   og	   tvo	   bændur	   sem	  

starfrækja	  blönduð	  bú.	  	  

Helstu	  niðurstöður	  leiddu	  í	  ljós	  að	  samkeppniskraftar	  hafa	  í	  raun	  ekki	  mjög	  mikil	  áhrif	  

á	   blönduð	   bú.	   Hins	   vegar	   hafa	   áhrifaþættir	   í	   ytra	   umhverfi	   þeirra	   mjög	   mikil	   áhrif	   á	  

landbúnað	   í	   heild	   sinni.	   Ef	   ekki	   væri	   fyrir	   pólitíska-‐	   og	   lagalega	   umhverfisþætti	   hefðu	  

samkeppniskraftar	  mun	  meiri	   áhrif	   á	   stöðu	  blandaðra	  búa.	  Við	  greiningu	  á	   virðiskeðju	  

búanna	   varð	   það	   ljóst	   að	   kjarnafærni	   þeirra	   liggur	   í	   framleiðslu	   og	   þar	   fara	   flestar	  

virðisaukandi	  athafnir	  fram.	  Almennt	  þótti	  ekki	  sérstök	  ástæða	  fyrir	  blönduð	  bú	  að	  horfa	  

í	   átt	   til	   sérhæfingar.	   Í	   þessu	   samhengi	   verður	   þó	   að	   skoða	   	   stefnutengda	   stöðu	   og	  

stefnufærni	   hvers	   bús	   fyrir	   sig,	   til	   þess	   að	   ákvarða	   hvort	   stefnubreyting	   sé	   fýsileg.	  

Framtíðarhorfur	   blandaðra	   búa	   eru	   almennt	   nokkuð	   bjartar	   en	  mörg	   tækifæri	   liggja	   í	  

frekari	  fjölbreytingu,	  auknum	  samlegðaráhrifum	  og	  jafnvel	  klasasamstarfi.	  	  

1 Inngangur	  	  

Íslenskur	  landbúnaður	  hefur	  tekið	  miklum	  breytingum	  síðastliðna	  öld.	  Þrátt	  fyrir	  að	  hafa	  

eitt	  sinn	  verið	  aðal	  atvinnuvegur	  Íslendinga	  starfa	  nú	  aðeins	  tæplega	  3%	  þjóðarinnar	  við	  

landbúnað	  og	  fer	  þeim	  fækkandi.	  Þegar	  þessi	  þróun	  er	  skoðuð	  er	  sérstaklega	  áhugavert	  

hversu	  mikið	  búum	  hefur	  fækkað,	  en	  þau	  að	  sama	  skapi	  stækkað.	  Áður	  fyrr	  voru	  flest	  bú	  

lítil	  umfangs	  og	   stunduðu	  blandaðan	  búskap.	   Í	  dag	  eru	  búin	  hins	  vegar	  mun	  stærri	  og	  

taka	  í	  æ	  ríkari	  mæli	  stefnu	  í	  átt	  til	  sérhæfingar.	  	  

Aukinn	   áhugi	   höfundar	   á	   búskap,	   og	   þeim	   tengingum	   sem	   kenningar	  

viðskiptafræðanna	  hafa	  við	  hann,	  voru	  kveikjan	  að	  þessum	  skrifum.	  Algengt	  virðist	  vera	  

að	  hefðbundinn	  búskapur	  sé	  tengdur	  við	  æsku	  minningar;	  frítíma	  í	  sveitinni,	  skemmtun	  

og	  afslöppun.	  Margir	   líta	  því	   ekki	   á	  búskap	   sem	   fyrirtækjarekstur.	   Eftir	   að	  hafa	   fengið	  

aukna	  innsýn	  í	  blandaðan	  búskap,	  samhliða	  námi	  í	  viðskiptafræði,	  fóru	  ýmsar	  spurningar	  

að	  vakna	  varðandi	  þá	  þróun	  sem	  hefur	  orðið	  í	  átt	  til	  sérhæfingar	  og	  það	  hvort	  blönduð	  

bú	  væru	  að	  dragst	  úr	  lestinni.	  	  

Markmið	  þessa	  verkefnis	  er	  að	  skoða	  sérstaklega	  stöðu	  blandaðra	  búa	  og	  hvar	  þeirra	  

helstu	  áskoranir	  og	  tækifæri	   liggja.	  Til	  þess	  að	  átta	  sig	  betur	  á	  stöðu	  blandaðra	  búa	  er	  

nauðsynlegt	  að	  skoða	  markaðsumhverfi	  þeirra	  og	  hvaða	  samkeppniskraftar	  hafa	  áhrif	  á	  	  

þeirra	  stöðu.	  Þá	  er	  einnig	  mikilvægt	  að	  greina	  hvar	  virði	  þeirra	  skapast	  til	  þess	  að	  hægt	  

sé	  að	  ákvarða	  hvort	  einhverjir	  þættir	  í	  rekstri	  mættu	  betur	  fara	  og	  hvort	  stefnubreyting	  í	  

átt	   til	   sérhæfingar	   sé	   æskileg.	   Verkefninu	   er	   ætlað	   að	   hafa	   hagnýtt	   gildi	   fyrir	  

þátttakendur	  atvinnugreinarinnar	  þar	  sem	  það	  gefur	  skýrari	  mynd	  af	  samkeppnishæfni	  

og	  virðismyndun	  blandaðra	  búa	  með	  það	  að	  leiðarljósi	  að	  meta	  þau	  tækifæri	  sem	  nýst	  

gætu	   til	   stefnumótunar.	   Í	   verkefninu	   er	   leitast	   við	   að	   svara	   eftirfarandi	  

rannsóknarspurningum:	  

Ø R1	  Hver	  er	  staða	  og	  horfur	  blandaðra	  búa	  í	  ljósi	  samkeppniskrafta?	  	  

Ø R2	  Hvar	  skapast	  virði	  blandaðra	  búa?	  

Ø R3	  Ættu	  blönduð	  bú	  að	  íhuga	  stefnubreytingu	  í	  átt	  til	  sérhæfingar?	  	  

Til	   þess	   að	   hægt	   væri	   að	   svara	   rannsóknarspurningunum	   var	   stuðst	   við	   ýmis	  

fyrirliggjandi	   gögn,	   t.d.	   kennslubækur,	   sögubækur,	   handbækur,	   talnagögn,	   skýrslur	   og	  

veraldarvefinn.	  Þá	  voru	  einnig	   tekin	  óformleg	  viðtöl	   við	  búfræðing	  auk	   tveggja	  bænda	  

sem	  starfrækja	  blönduð	  bú.	  Vinnsla	  verkefnisins	   fór	  að	   stórum	  hluta	   fram	  á	  blönduðu	  

búi	   þar	   sem	   höfundur	   var	   hluti	   af	   heimilislífinu.	   Daglegar	   umræður	   heimilisfólks	   og	  

nágranna	  varðandi	  rekstur	  veittu	  því	  einnig	  áhugavert	  sjónarhorn	  sem	  ekki	  væri	  hægt	  að	  

ná	  fram	  með	  eingöngu	  fyrirliggjandi	  gögnum	  og	  formlegum	  viðtölum.	  	  

1.1 Uppbygging	  verkefnisins	  	  
Verkefnið	  hefst	  á	  almennri	  umfjöllun	  um	  íslenskan	  landbúnað;	  sögu	  og	  þróun.	  Í	  öðrum	  

hluta	   eru	   kynntar	   þær	   fræðilegu	   kenningar	   sem	   greining	   verkefnisins	   byggir	   á.	  

Lykilhugtök	  sem	  varða	  stefnu	  og	  stefnutengda	  stöðu	  eru	  skilgreind	  og	  lauslega	  er	  farið	  

yfir	   PESTEL	   og	   SVÓT	   greiningar.	   Helst	   er	   þó	   stuðst	   við	   kenningar	  Michael	   Porters	   um	  

samkeppniskraftana	   fimm	   og	   virðiskeðjuna.	   Í	   þriðja	   hluta	   verkefnisins	   er	   staða	  

blandaðra	   búa	   greind	   í	   samræmi	   við	   þær	   fræðilegu	   kenningar	   sem	   settar	   voru	   fram	   í	  

öðrum	  hluta.	  Niðurstöður	  greiningarinnar	  eru	  svo	  dregnar	  saman	  í	  SVÓT	  greiningu	  þar	  

sem	   sett	   eru	   fram	   tækifæri,	   ógnanir,	   styrkleikar	   og	   veikleikar	   blandaðra	   búa.	   Í	   fjórða	  

hluta	   eru	   svo	   svör	   við	   rannsóknaspurningunum	   dregin	   saman	   og	   helstu	   niðurstöður	  

ritgerðarinnar	  kynntar.	  	  

2 Þróun	  í	  íslenskum	  landbúnaði	  	  

Þegar	   skoða	   á	   stöðu	   og	   starfsumhverfi	   fyrirtækja	   eða	   atvinnugreina	   er	   mikilvægt	   að	  

þekkja	   sögu	   þeirra.	   Sögu-‐	   og	   menningarlegt	   sjónarhorn	   getur	   hjálpað	   stjórnendum	  

fyrirtækja	   að	   greina	   þau	   tækifæri	   sem	   liggja	   í	   greininni	   og	   hvaða	   þættir	   það	   eru	   sem	  

hamla	   henni.	   Sú	   færni	   sem	   fyrirtæki	   búa	   yfir	   getur	   átt	   rætur	   sínar	   að	   rekja	   til	   sögu	  

þeirra.	  Þetta	  á	   sérstaklega	  við	  um	   færni	   sem	  er	  einstök	   innan	   fyrirtækja,	  hefur	  byggst	  

upp	   í	   tímans	   rás	   og	   getur	   veitt	   þeim	   samkeppnisforskot.	   Þekki	   stjórnendur	   fyrirtækja	  

sögu	   þeirra	   geta	   þeir	   lært	   af	   henni	   og	   orðið	   um	   leið	   færari	   til	   þess	   að	   takast	   á	   við	  

vandamál	   sem	   áður	   hafa	   komið	   upp.	   Þekkingin	   auðveldar	   stjórnendum	   að	   spyrja	   sig	  

hvernig	   þeir	   hefðu	   getað	   brugðist	   við	   hefðu	   t.d.	   samkeppniskraftar	   í	   umhverfi	  

fyrirtækisins	   verið	   aðrir	   eða	   önnur	   svörun	   hjá	   viðskiptavinum	   og	   keppinautum.	   Hún	  

auðveldar	  stjórnendum	  einnig	  að	  greina	  og	  forðast	  stefnurek	  (e.	  strategic	  drift)	  og	  opnar	  

fyrir	   möguleikann	   á	   stefnubreytingu	   í	   framtíðinni	   (Johnson,	   Whittington	   og	   Scholes,	  

2008).	  Til	  þess	  að	  greina	  stöðu	  blandaðra	  búa	  er	  því	  nauðsynlegt	  að	  byrja	  á	  því	  að	  líta	  til	  

sögu	  þeirra	  og	  þróunar.	  	  

2.1 Þróun	  búsetu	  og	  atvinnu	  íslendinga	   	  
Fjöldi	   Íslendinga,	  búseta	  þeirra	  og	  atvinnuvegir	  hafa	  mikið	  breyst	   í	  gegnum	  tíðina.	  Um	  

aldamótin	   1700	   voru	   Íslendingar	   um	   50.000	   talsins	   og	   landbúnaður	   þeirra	   aðal	  

atvinnugrein	  (Sigurður	  Jóhannesson	  og	  Sveinn	  Agnarsson,	  2004).	  Landbúnaðurinn	  var	   í	  

raun	   svo	   ríkjandi	   að	   fiskveiðar	   og	   önnur	   árstíðarbundin	   störf	   voru	   vart	   talin	   sem	  

sjálfstæðar	   atvinnugreinar.	   Árið	   1880	   störfuðu	   78%	   af	   heildarvinnuafli	   landsins	   við	  

landbúnað,	  það	  er	  tæplega	  24.000	  manns.	  Starfandi	  í	  sveitum	  fækkaði	  svo	  jafnt	  og	  þétt	  

til	   ársins	   1940	   en	   þá	   var	   varð	  mikil	   breyting	   og	   þeim	   fækkaði	  mjög	   hratt,	   bæði	   hvað	  

fjölda	  varðar	  og	  sem	  hlutfall	  af	  heildarvinnuafli	  landsins.	  Byggðum	  jörðum	  og	  heimilum	  

fækkaði	  þó	  ekki	  en	  fjölda	  ábúenda	  á	  hverju	  heimili	  fækkaði	  mjög	  mikið.	  Þrátt	  fyrir	  þessa	  

fólksfækkun	   varð	   framleiðsla	   landbúnaðarins	   ekki	   minni	   heldur	   þvert	   á	   móti	  

margfaldaðist	  framleiðni	  vinnunar	  (Magnús	  S.	  Magnússon,	  1993).	  	  

Eftir	   mikil	   harðindaár	   í	   lok	   19.	   aldar	   opnuðust	   nýir	   möguleikar	   í	   landbúnaði	   með	  

tilkomu	   rjómabúanna	  og	  útflutnings	   á	   sláturfé.	  Á	  þessum	  árum	  var	  margt	   reynt	   til	   að	  

stuðla	  að	   framförum	   í	   landbúnaði	  og	  bæta	  afkomu	  fólks.	  Embættismenn	  og	  aðrir	   sem	  

lögðu	  stund	  á	  nám	  erlendis	  sáu	  miklar	  framfarir	  í	  búskap	  og	  voru	  í	  kjölfarið	  stofnuð	  félög	  

hér	   á	   landi	   sem	   vinna	   áttu	   að	   framförum	   en	   þau	   voru	   flest	   undir	   forystu	  

embættismanna,	  þ.e.	  presta	  og	  sýslumanna.	  Eftir	  kreppuárin	  1930-‐1940	   fór	  að	   rofa	   til	  

og	   miklar	   framfarir	   urðu	   í	   landbúnaði.	   Hefðbundin	   landbúnaðarstörf	   færðust	   á	   færri	  

hendur	  með	  tilkomu	  vélvæðingarinnar,	  vinnufólki	   fækkaði	  og	  dráttarvélin,	  skurðgrafan	  

og	  jarðýtan	  komu	  til	  sögunnar	  (Páll	  Lýðsson,	  2008).	  

Víðtækar	  breytingar	  hafa	  því	  orðið	  á	  íslensku	  samfélagi	  síðustu	  áratugi	  líkt	  og	  í	  öðrum	  

vestrænum	   ríkjum	  með	   þeim	   afleiðingum	   að	   fólksflutningar	   hafa	   orðið	   úr	   dreifbýli	   til	  

þéttbýlis.	   Þá	   hafa	   frumvinnslugreinar	   fengið	   að	   víkja	   fyrir	   úrvinnslugreinum	   og	   seinna	  

meir	  þjónustugreinum	  (Magnús	  S.	  Magnússon,	  1993).	  	  

Eins	   og	   sjá	   má	   í	   töflu	   1.	   starfa	   í	   dag	   aðeins	   tæplega	   3%	   af	   íslensku	   vinnuafli	   við	  

landbúnað.	  Þó	  aðeins	  sé	  um	  að	  ræða	  lítið	  hlutfall	  af	  þjóðarheildinni	  er	  landbúnaðurinn	  

gríðarlega	   mikilvægur	   þáttur	   utan	   höfuðborgarsvæðisins.	   Á	   afskekktari	  

dreifbýlissvæðum	   er	   hann	   grunnur	   ýmiss	   konar	   þjónustu	   og	   uppistaða	   atvinnu	   og	  

lífsviðurværis.	  Þá	  spilar	   landbúnaðurinn	  hlutverk	   í	   fæðuöryggi	   Íslendinga	  (Atvinnuvega-‐	  

og	  nýsköpunarráðuneytið,	  e.d.;	  Hagstofa	  Íslands,	  e.d.-‐a,	  e.d.-‐b).	  	  

	  

Tafla	  1:	  Hlutfall	  starfandi	  í	  landbúnaði	  1910-‐2012	  

	   Alls	  starfandi	  á	  vinnumarkaði	   Starfandi	  í	  landbúnaði	  
Ár	   Fjöldi	   Fjöldi	   Hlutfall	  

1910	   35.100	   16.700	   47,6%	  
1920	   38.000	   16.500	   43,4%	  
1930	   45.100	   15.800	   35,0%	  
1940	   51.000	   16.500	   32,4%	  
1950	   58.000	   14.200	   24,5%	  
1960	   68.300	   10.900	   16,0%	  
1970	   82.500	   10.900	   13,2%	  
1980	   105.600	   8.400	   8,0%	  
1990	   136.900	   7.700	   5,6%	  
2000	   156.400	   6.000	   3,8%	  
2010	   167.400	   4.900	   2,9%	  
2012	   169.300	   4.800	   2,8%	  

2.2 Breytingar	  á	  bústofni	  	  
Í	   gegnum	   árin	   hafa	   breytingar	   á	   bústofni	   verið	  miklar,	   eins	   og	   sjá	  má	   á	   töflu	   2.	   Tveir	  

þættir	   hafa	   aðallega	   einkennt	   þessar	   breytingar	   síðastliðna	   áratugi;	   innri	   breytingar	   í	  

hefðbundum	   búgreinum	   og	   myndun	   eða	   endurlífgun	   nýrra	   búgreina.	   Sem	   dæmi	   má	  

nefna	  fjölgun	  svína,	  fugla,	  kanína	  og	  minka.	  Magnús	  S.	  Magnússon	  (1993)	  telur	  að	  þessi	  

þróun	  í	  átt	  að	  fjölbreytni	  stafi	  af	  þeim	  sölu-‐	  og	  markaðsvandamálum	  sem	  herjað	  hafa	  á	  

hinar	   hefðbundu	   búgreinar.	   Sauðfjár-‐,	   nautgripa-‐	   og	   hrossarækt	   teljast	   til	   hinna	  

hefðbundnu	  búgreina	  en	  þær	  hafa	  allar	  tekið	  miklum	  stakkaskiptum.	  Stærsta	  breytingin	  

hefur	   þó	   orðið	   í	   nautgriparækt	   sem	   aukist	   hefur	   jafnt	   og	   þétt	   síðastliðna	   áratugi	  

(Magnús	  S.	  Magnússon,	  1993;	  Bændasamtök	  Íslands,	  2011;	  Hagstofa	  Íslands,	  e.d.-‐c).	  

Tafla	  2:	  Búpeningur	  á	  Íslandi	  1970-‐2011	  	  

Ár	   Nautgripir	  alls	   Sauðfé	   Hross	  

1970	   53.294	   735.543	   33.472	  
1980	   59.993	   827.927	   52.346	  
1990	   74.889	   548.508	   71.696	  
2000	   72.135	   465.777	   73.998	  
2011	   72.773	   474.759	   78.277	  

2.2.1 Breytingar	  í	  nautgriparækt	  

Á	  þriðja	  áratugnum	  hafði	  hröð	  þéttbýlisþróun	  átt	  sér	  stað	  og	  innanlandsmarkaður	  fyrir	  

mjólkurvörur	   hafði	   eflst	   mikið.	   Þessi	   þróun	   leiddi	   til	   markverðra	   breytinga	   í	  

nautgriparækt.	  Mjólkurframleiðendum	   var	   tryggður	  markaður	   fyrir	  mjólkurframleiðslu	  

sína	   árið	   1928	   þegar	   fyrstu	   stóru	   mjólkurfélögin	   voru	   stofnuð.	   Við	   þessar	  

skipulagsbreytingar	  hófu	  bændur	  gjafir	  á	  kjarnfóðri	  sem	  stór	  jók	  nýthæð	  kúa.	  Á	  árunum	  

1903-‐1908	   voru	   meðal	   ársnyt	   kúa	   2240	   lítrar	   en	   árið	   1960	   höfðu	   þau	   hækkað	   um	  

tæplega	  70%	  og	  voru	  komin	  í	  3800	  lítra.	  Í	  dag	  eru	  meðal	  ársnyt	  kúa	  um	  5600	  lítrar	  sem	  

gefu	   ágætis	   mynd	   af	   þeirri	   þróun	   sem	   orðið	   hefur	   í	   nautgriparækt	   (Bændasamtök	  

Íslands,	  e.d.-‐a).	  Fjöldi	  nautgripa	  á	  Íslandi	  var	  24.000	  árið	  1920	  og	  hafði	  þá	  verið	  nokkuð	  

stöðugur	  um	  skeið.	  Eftir	  1920	  fjölgaði	  gripum	  hratt	  og	  voru	  þeir	  orðnir	  tæplega	  60.000	  

árið	  1980,	  eins	  og	  sjá	  má	  í	  töflu	  2	  (Magnús	  S.	  Magnússon,	  1993;	  Páll	  Lýðsson,	  2008).	  	  

2.2.2 Breytingar	  í	  sauðfjárrækt	  	  

Eins	  og	  nautgriparæktin	  hefur	  sauðfjárræktin	  mikið	  breyst	  í	  tímans	  rás.	  Fráfærur,	  kvíar,	  

mjaltir,	  sauðahald	  og	  selstöður	  voru	  eitt	  sinn	  eðlilegur	  hluti	  sauðfjárræktarinnar	  en	  liðu	  

að	  mestu	  undir	   lok	  eftir	  aldamótin	  1900.	  Hætt	  var	  að	  mestu	  að	  mjólka	  ær	   í	  kvíum	  allt	  

sumarið	  og	  þess	  í	  stað	  fengu	  þær	  að	  ganga	  í	  afréttum	  með	  lömbum	  sínum.	  Fækkun	  varð	  

á	  sauðfé	  vegna	  sauðfjársjúkdóma	  á	  árunum	  1944-‐1954	  en	  utan	  þess	  hafði	  sauðfé	  haldið	  

sínum	   hlut	   í	   íslenskum	   landbúnaði	   í	   um	   heila	   öld,	   þ.e.	   til	   ársins	   1980	   (Magnús	   S.	  

Magnússon,	   1993).	   Á	   árunum	   1980-‐2011	   fækkaði	   sauðfé	   hins	   vegar	   um	   tæp	   43%	  

(Hagstofa	   Íslands,	   e.d.-‐c).	   Mikill	   afrakstur	   hefur	   orðið	   í	   sauðfjárrækt	   þó	   svo	   fallþungi	  

dilka	   leiði	  það	  ekki	   í	   ljós,	  en	  hann	  var	  á	  bilinu	  13-‐15	  kg.	  á	  árunum	  1934-‐1990	  og	  stóð	  í	  

15,31kg.	  árið	  2007	  (Bændasamtök	  Íslands,	  e.d.-‐b).	  Þrátt	  fyrir	  að	  fallþungi	  dilka	  hafi	  ekki	  

mikið	  aukist,	  hefur	  kjötframleiðsla	  á	  hverja	  vetursetta	  breyst	  mikið;	  úr	  8kg.	  árið	  1910	  í	  

17kg.	  árið	  1990.	  Mikil	  fjölgun	  tvílembra	  áa	  er	  helsta	  ástæða	  þessarar	  aukingar	  (Magnús	  

S.	  Magnússon,	  1993).	  	  

2.2.3 	  Breytingar	  í	  Hrossarækt	  

Í	  byrjun	  19.aldar	  voru	  hestar	  mikið	  notaðir	  til	   landbúnaðarstarfa	  og	  var	  þeim	  þá	  meðal	  

annars	   beitt	   fyrir	   vagna	   og	   heyvinnuvélar	   (Páll	   Lýðsson,	   2008).	   Eftir	   seinni	  

heimsstyrjöldina	   urðu	   þó	  miklar	   breytingar	   í	   hrossarækt.	   Vegna	   þess	   hversu	   hröð	   og	  

mikil	   vélvæðing	   hafði	   orðið	   á	   þessum	   árum	   var	   minnkandi	   þörf	   á	   hestum	   við	  

landbúnaðarstörf.	  Hestamennskan	  færðist	  að	  miklum	  hluta	  yfir	  í	  þéttbýlin	  þar	  sem	  hún	  

var	  stunduð	  sem	  áhugamál.	  Lágmarks	  skráður	  fjöldi	  hesta	  á	  Íslandi	  var	  árið	  1963	  en	  þá	  

voru	  um	  30.000	  hross	  í	  landinu.	  Hrossum	  fór	  þó	  aftur	  fjölgandi	  en	  eins	  og	  sjá	  má	  í	  töflu	  2	  

voru	  þau	  orðin	  rúmlega	  78.000	  árið	  2011.	  Þessi	  fjölgun	  er	  þó	  ekki	  beintengd	  landbúnaði	  

þar	   sem	  hesturinn	  gagnast	  bændum	  ekki	   í	   dag	  nema	   til	   óhefðbundinna	   starfa	  eins	  og	  

smölunar.	   Aðal	   ástæða	   aukningarinnar	   er	   hestamennska	   í	   frístundum	   (Magnús	   S.	  

Magnússon,	  1993;	  Hagstofa	  Íslands,	  e.d.-‐c).	  

2.3 	  Hið	  blandaða	  bú	  	  
Á	  fyrri	  öldum	  var	  Ísland	  sjálfsþurftarsamfélag.	  Sjálfsþurftarbúskapur	  var	  einkennandi	  og	  

framleiddu	  bú	  því	   það	   sem	  ábúendur	  þess	   þörfnuðust	  mest.	   Búskapurinn	   var	   því	   afar	  

fjölbreyttur	   og	   samanstóð	   af	   ýmiss	   konar	   kvikfjárrækt.	   Þá	   var	   einnig	   algengt	   að	  

margskonar	   úrvinnsla	  ætti	   sér	   stað	   innan	   veggja	   búanna.	   Þegar	   iðnvæðingin	   gekk	   yfir	  

tóku	   sjónarmið	   magnframleiðslunnar	   við	   og	   tóku	   því	   margir	   bændur	   til	   þess	   ráðs	   að	  

sérhæfa	   sig	   í	   ákveðinni	   tegund	   kvikfjárræktar.	   Bændur	   fóru	   einnig	   í	   auknum	  mæli	   að	  

senda	   afurðir	   sínar	   til	   afurðarstöðva	   þar	   sem	   úrvinnsla	   þeirra	   fór	   fram.	   Með	   þessari	  

sérhæfingu	  náðu	  þeir	   fram	   stórauknum	  afköstum	  og	   verulegri	   stærðarhagkvæmni.	   Bú	  

sem	  lögðu	  stund	  á	  fleiri	  en	  eina	  tegund	  kvikfjárræktar	  voru	  því	  lengi	  vel	  mjög	  algeng	  en	  í	  

dag	   hefur	   þeim	   fækkað	  mjög	  með	   aukinni	   sérhæfingu	   (Magnfríður	   Júlíusdóttir,	   Anna	  

Karlsdóttir,	   Karl	   Benediktsson,	   Inga	   Elísabet	   Vésteinsdóttir	   og	   Sigfús	   Steingrímsson,	  

2009).	  

Tölfræði	  um	   landbúnaðarmál	  hefur	   lengi	  verið	  ábótavant	  þar	  sem	  ýmsir	  aðilar	  hafa	  

komið	   að	   gerð	   hennar.	   Hagstofa	   Íslands	   byrjaði	   fyrir	   skömmu	   að	   vinna	   að	  

hagskýrslugerð	   landbúnaðarins	   með	   það	   að	   markmiði	   að	   upplýsingar	   um	  

landbúnaðarmál	   yrðu	   algengilegri	   og	   unnar	   af	   óháðum,	   hlutlausum	   aðila	   (Hagstofa	  

Íslands,	  2012).	  

Í	  samtali	  við	  starfsmann	  Hagstofu	  Íslands	  kom	  í	  ljós	  að	  tölfræði	  um	  landbúnaðarmál	  

hefur	  verið	  unnin	  af	  ýmsum	  aðilum.	  Hefur	  skilgreining	  blandaðra	  búa	  því	  ekki	  alltaf	  verið	  

sú	   sama.	   Því	   eru	   ekki	   til	   neinar	   nákvæmar	   sögulegar	   tölur	   varðandi	   það	   hvernig	  

samsetning	   búskaparins	   hefur	   breyst,	   þrátt	   fyrir	   að	   ljóst	   sé	   að	   blönduðum	  búum	  hafi	  

fækkað	   verulega.	   Í	   flestum	   skilgreniningum	   eru	   tómstundabændur	   ekki	   teknir	   inn	   í	  

hagreikninga	   landbúnaðarins	   en	   þó	   er	   misjafnt	   hvernig	   tómstundabændur	   eru	  

skilgreindir	  (munnleg	  heimild,	  4.apríl	  2013).	  

Hagstofa	  Íslands	  gaf	  út	  í	  fyrsta	  skipti	  árið	  2012	  hagtíðindi	  um	  landbúnaðartölfræði	  og	  

voru	  eftirfarandi	  skilyrði	  sett	  varðandi	  samsetningu	  bústofns	  í	  þýðinu:	  	  

Miðað	  er	  við	  að	  á	  býli	  þurfi	  að	  vera	  búskapur	  með	  að	  minnsta	  kosti	  einn	  kost	  af	  eftirfarandi;	  
20	   fjár,	   106nautgripi	   eða	   10	   hross	   til	   að	   teljast	   í	   hefðbundinni	   búfjárrækt.	   Sé	   býli	   í	  
búfjárrækt	  án	  þess	  þó	  að	  ná	  að	  minnsta	  kosti	  einu	  af	  þeim	  lágmörkum	  sem	  hér	  eru	  upptalin	  
telst	  sú	  starfsemi	  til	  tómstundaiðkunar	  en	  ekki	  til	  landbúnaðar	  (Hagstofa	  Íslands,	  2012).	  

Samkvæmt	   þessum	   skilyrðum	   stunduðu	   um	   93%	   býla	   í	   rannsókninni	   hefðbunda	  

búfjárrækt.	   Samsetning	   búanna	   var	   mismunandi	   eins	   og	   sjá	   má	   á	   mynd	   1.	   Flest	   býli	  

lögðu	   stund	   á	   sauðfjárrækt,	   hvort	   sem	   þau	   voru	   aðeins	   með	   kindur	   eða	   blandaðan	  

búskap	  (Hagstofa	  Íslands,	  2012).	  	  

Mynd	  1:	  Býli	  með	  kindur,	  hross	  og	  nautgripi	  í	  landbúnaðarrannsókn	  2010	  ,	  Hagstofa	  Íslands	  (2012)	  

Þegar	  skoðaður	  er	  búfjárfjöldi	  eftir	  sametningu	  býlana	  vekur	  athygli	  að	  77%	  af	  sauðfé	  

er	  á	  býlum	  sem	  eingöngu	  eru	  með	  sauðfé,	  eða	   sauðfé	  og	  hross.	  Þá	  eru	  einnig	  74%	  af	  

hrossum	  á	  býlum	  sem	  eingöngu	  eru	  með	  hross,	  eða	  hross	  og	  sauðfé	  (Hagstofa	  Íslands,	  

2012).	  Fjölda	  búfjár	  eftir	  samsetningu	  býlana	  má	  sjá	  í	  töflu	  3.	  	  	  

Tafla	  3:	  Fjöldi	  búfjár	  innan	  mismunandi	  geira	  ,	  Hagstofa	  Íslands	  (2012)	  

Fjöldi	   Nautgripir	   Hross	   Kindur	  
Aðeins	  nautgripir	   -‐	   -‐	   176.836	  
Aðeins	  hross	   -‐	   14.899	   -‐	  
Aðeins	  kindur	   19.433	   -‐	   -‐	  
Kindur	  og	  hross	   -‐	   23.387	   180.476	  
Nautgripir	  og	  hross	   13.158	   4.511	   -‐	  
Nautgripir	  og	  kindur	   19.202	   -‐	   48.386	  
Allt	  þrennt	  	   22.683	   9.312	   55.562	  

	  

Þrátt	  fyrir	  að	  mikil	  sérhæfing	  hafi	  átt	  sér	  stað	  undanfarna	  áratugi	  hefur	  nokkuð	  borið	  

á	  afturhvarfi	  til	  fjölbreytni	  (e.	  diversification)	   í	  búrekstri.	  Þessi	  fjölbreyting	  vísar	  þó	  ekki	  

til	  þess	  að	  búskapur	  sé	  aftur	  að	  verða	  eins	  og	  hann	  var	  á	  árum	  áður,	  heldur	  eru	  bændur	  

farnir	  í	  ríkari	  mæli	  að	  taka	  upp	  fleiri	  búgreinar	  og	  þannig	  tryggja	  sig	  gagnvart	  breytingum	  

í	  afurðaverði	  og	  árferði.	  Þá	  eru	  sumir	  bændur	  einnig	  farnir	  að	  vinna	  úr	  eigin	  afurðum	  og	  

selja	  þær	  beint	  til	  neytenda	  til	  þess	  að	  tryggja	  sér	  stærri	  hluta	  virðisauka	  afurðarinnar.	  

Þessi	   þróun	   getur	   verið	   vísbending	   um	   að	   sjónarmið	   magnhugsunar	   séu	   að	   víkja	  

(Magnfríður	  Jónsdóttir	  o.fl.,	  2009).	  

2.3.1 	  Skilgreining	  blandaðra	  búa	  	  

Þegar	   litið	   er	   til	   verðmæti	   afurða	   þykir	   ljóst	   að	   sauðfjár-‐	   og	   nautgriparækt	   eru	  

burðarásar	  íslensks	  landbúnaðar.	  Árið	  2011	  var	  framleiðsluvirði	  landbúnaðarvara	  48.917	  

milljónir	  króna	  á	  verðlagi	  þess	  árs.	  Sama	  ár	  var	  framleiðsluvirði	  nautgripa	  2.995	  milljónir	  

króna,	   sauðfé	  og	  geita	  9.524	  milljónir	  króna	  og	  mjólkur	  13.529	  milljónir	  króna.	  Saman	  

mynda	   þessir	   liðir	   því	   rúmlega	   helming	   af	   framleiðsluvirði	   landbúnaðarvara	   á	  

ársgrundvelli	  (Hagstofa	  Íslands,	  2013).	  	  

Hægt	   væri	   að	   skilgreina	   blönduð	   bú	   á	   margan	   hátt	   en	   þar	   sem	   sauðfjár-‐	   og	  

nautgriparækt	  skapa	  svo	  stóran	  hluta	  af	  framleiðsluvirði	  landbúnaðarvara	  þykir	  við	  hæfi	  

að	  nýta	  þær	  búgreinar	  sem	  undirstöðu	  skilgreiningar.	  Hér	  á	  eftir	  verður	  því	   fjallað	  um	  

blönduð	   bú	   sem	   þau	   býli	   sem	   leggja	   stund	   á	   bæði	   hefðbundna	   sauðfjár-‐	   og	  

nautgriparækt.	  Framleiðsluafurðir	  blandaðra	  búa	  væru	  því	  mjólk,	  dilka-‐	  og	  nautakjöt	  auk	  

ullar.	  Aðeins	  þau	  býli	  sem	  stunda	  markvissan	  búskap,	  þ.e.	  ekki	  tómstundabúskap,	  teljast	  

til	  blandaðra	  búa.	  	  

3 Fræðilegur	  grunnur	  verkefnisins	  

Öll	   fyrirtæki	   standa	   frammi	   fyrir	   því	   erfiða	   verkefni	   að	   velja	   sér	   stefnu	   og	   framfylgja	  

henni.	  Á	  meðan	  sum	  fyrirtæki	  stefna	  að	  því	  að	  grípa	  ný	  tækifæri,	  stefna	  önnur	  að	  því	  að	  

sigrast	   á	   þeim	   erfiðleikum	   sem	   þau	   þegar	   standa	   frammi	   fyrir.	   Séu	   fyrirtæki	   ekki	  

viðeigandi	   staðsett,	   innan	   síns	   umhverfis,	   gætu	   þau	   þurft	   að	   íhuga	   stefnubreytingu	  

(Johnson	  o.fl.,	  2008).	  

Markaðsumhverfi	   fyrirtækja	   leggur	   grundvöll	   að	   tilvist	   þeirra.	   Markaðsumhverfið	  

skapar	  þó	  einnig	  þær	  ógnanir	  sem	  geta	  orðið	  til	  þess	  að	  fyrirtæki	  verði	  að	  leggja	  niður	  

starfsemi	   sína.	   Því	   er	   það	   mikilvægt	   fyrir	   stjórnendur	   fyrirtækja	   að	   greina	  

markaðsumhverfi	   þeirra	   vandlega	   til	   þess	   að	   geta	   séð	   fyrir	   yfirvofandi	  

markaðsbreytingar	   og	   ef	   hægt	   er,	   hafa	   áhrif	   á	   þær	   breytingar.	   Hægt	   er	   að	   skipta	  

markaðsumhverfi	  fyrirtækja	  niður	  í	  nokkur	  lög	  sbr.	  mynd	  2.	  Ytra	  umhverfið	  hefur	  áhrif	  á	  

flest	   öll	   fyrirtæki	   en	   að	   mis	   miklu	   leiti.	   Þeim	   þáttum	   sem	   hafa	   áhrif	   á	   ytra	   umhverfi	  

fyrirtækja	   er	   oft	   skipt	   niður	   í	   sex	   flokka	   samkvæmt	   PESTEL	   greiningu,	   en	   hún	   getur	  

hjálpað	   stjórnendum	   fyrirtækja	   að	   koma	   auga	   á	   þær	   breytingar	   sem	   mögulega	   geta	  

orðið	  í	  ytra	  umhverfi	  fyrirtækis	  (Johnson	  o.fl.,	  2008).	  

	   	  

Mynd	  2:	  Lög	  markaðsumhverfis	  (e.	  layers	  of	  the	  business	  environment)	  	  

Flest	  fyrirtæki	  starfa	  á	  samkeppnismarkaði	  og	  þurfa	  því	  sífellt	  að	  leiða	  hugann	  að	  því	  

hvernig	   þau	   geti	   tryggt	   sér	   samkeppnisforskot.	   Í	   bókinni	  Competitive	   Strategy	   	   kynnir	  

hagfræðingurinn	  og	  prófessorinn	  Micheal	  E.	  Porter	  þá	  fimm	  samkeppniskrafta	  sem	  hann	  

telur	  að	  hafi	  áhrif	  á	  markaðsumhverfi	  atvinnuvega	  (e.	  industry).	  Öðlist	  fyrirtæki	  skilning	  

á	  samkeppniskröftunum	  geta	  þau	  notað	  þá	  sem	  greiningartæki	  til	  þess	  að	  greina	  stöðu	  

atvinnnuvega	   og	   spá	   fyrir	   um	   þróun	   þeirra,	   að	   skilja	   samkeppnisaðila	   og	   eigin	   stöðu.	  

Niðurstöður	   þessara	   greininga	   geta	   svo	   fyrirtækin	   notað	   til	   þess	   að	   mynda	   sér	  

samkeppnisstefnu	  með	  það	  að	  markmiði	  að	  ná	  samkeppnisforskoti.	  Í	  kjölfar	  bókarinnar	  

Competitive	  Strategy	  skrifaði	  Porter	  aðra	  bók	  sem	  hann	  nefndi	  Competitive	  Advantage:	  

Creating	  and	  Sustaining	  Superior	  Performance.	  Bækurnar	  haldast	  hönd	  í	  hönd	  en	  sú	  fyrri	  

einblínir	   á	   atvinnuvegi	   í	   heild	   sinni	   á	  meðan	   sú	   seinni	   er	   veitir	   þrengra	   sjónarhorn	   og	  

hugar	   að	   fyrirtækinu	   sjálfu.	   Í	   bókinni	  Competitive	  Advantage:	   Creating	   and	   Sustaining	  

Superior	  Performance	  kynnir	  Porter	  til	  sögunnar	  virðiskeðjuna	  en	  hún	  lýsir	  því	  hvar	  virði	  

skapast	  í	  fyrirtækjum	  og	  getur	  nýst	  til	  þess	  að	  greina	  á	  hvaða	  grundvelli	  fyrirtæki	  getur	  

skapað	   sér	   samkeppnisforskot.	   Virðiskeðjan	   dregur	   því	   fram	   þá	   stefnufærni	   sem	  

fyrirtæki	  búa	  yfir	  en	  hún	  ræðst	  a	  þeim	  auðlindum	  og	  þeirri	  kjarnastarfsemi	  sem	  fyrirtæki	  

búa	  yfir	  og	  gefur	  til	  kynna	  styrk-‐	  og	  veikleika	  innan	  fyrirtækisins.	  	  

Með	  aðstoð	  þessara	  greiningatækja	  er	  hægt	  að	  draga	   fram	  þá	   styrkleika,	   veikleika,	  

ógnanir	  og	   tækifæri	   sem	   fyrirtæki	   standa	   frammi	   fyrir,	   en	  þessir	   aðal	   áhrifaþættir	   eru	  

gjarnan	  settir	  fram	  með	  SVÓT	  greiningu.	  	  

3.1 Stefna	  og	  stefnutengd	  staða	  fyrirtækja	  	  
Til	  þess	  að	  geta	  greint	  horfur	  atvinnugreinar	  þarf	  að	  byrja	  á	  því	  að	  líta	  til	  þeirrar	  stöðu	  

sem	  hún	  er	  nú	  í.	  Sú	  staða	  er	  gjarnan	  nefnd	  stefnutengd	  staða	  en	  hún	  endurspeglar	  þá	  

þætti	   sem	   hafa	   áhrif	   á	   stefnu	   fyrirtækja.	   Þessir	   áhrifaþættir	   eru	   umhverfi	   fyrirtækis,	  

stefnufærni	   þess	   og	   geta,	   væntingar	   hagsmunaaðila	   auk	  menningar	   og	   sögu	   (Johnson	  

o.fl.,	  2008).	  

Margar	   skilgreiningar	   eru	   til	   á	   stefnu	   fyrirtækja	   en	   hér	   er	   notast	   við	   skilgreiningu	  

Johnson	  o.fl.	  (2008)	  í	  þýðingu	  Runólfs	  Smára	  Steinþórssonar.	  	  

Stefna	   felur	   í	   sér	   þá	   átt	   og	   umfang	   sem	   fyrirtæki	   stefnir	   að	   til	   lengri	   tíma.	  
Stefna	  skipulagsheilda	   færir	  þeim	  forskot	   í	  gegnum	  nýtingu	  þeirra	  auðlinda	  
sem	  þær	  búa	  yfir,	  í	  því	  breytilega	  umhverfi	  sem	  þær	  starfa	  í,	  og	  miðar	  að	  því	  
að	  þjóna	  hagsmunaaðilum.	  	  

Stefnur	   eru	   til	   á	   mismunandi	   stigum	   innan	   skipulagsheilda.	   Oftast	   er	   hægt	   að	   skipta	  

stefnum	  niður	  í	  þrjú	  stig;	  heildarstefnu,	  viðskiptastefnu	  og	  rekstrarstefnu.	  Heildarstefna	  

(e.	   corporate-‐level	   strategy)	   er	   umfangsmest	   og	   tekur	   til	   heildar	   umfangs	  

skipulagsheildarinnar.	  Hún	  fjallar	  um	  það	  hvernig	  hægt	  er	  að	  bæta	  virðisaukandi	  þætti	  

innan	  mismunandi	  viðskiptaeininga	  fyrirtækisins.	  Hver	  viðskiptaeining	  (e.	  business	  unit)	  

er	  hluti	  af	  skipulagsheildini	  en	  þarf	  sérhæfða	  viðskiptastefnu	  þar	  sem	  hún	  hefur	  annað	  

ytra	   umhverfi	   en	   aðrar	   viðskiptaeiningar	   hennar.	   Viðskiptastefna	   (e.	   business-‐level	  

strategy)	   fjallar	   um	   það	   hvernig	   mismunandi	   viðskiptaeiningar,	   sem	   eru	   hluti	   af	  

heildarstefnunni,	   ættu	   að	   keppa	   á	   sínum	   tiltekna	   markaði.	   Vegna	   þessa	   er	  

viðskiptastefna	   stundum	   kölluð	   samkeppnisstefna	   (e.	   competitive	   strategy)	   (Johnson	  

o.fl.,	  2008).	  	  

Samkeppnisstefna	   snýst	  um	  það	  að	  vera	  öðruvísi.	  Það	  þýðir,	   að	  velja	  af	  ásettu	   ráði	  

mismunandi	  samsetningu	  ferla	  til	  þess	  að	  skapa	  sérstakt	  virði	   (Porter,	  1996).	  Á	  meðan	  

heildarstefna	   varðar	   ákvarðanir	   sem	   taka	   til	   skipulagsheildarinnar	   í	   heild	   sinni,	   taka	  

stefnumarkandi	   ákvarðanir	   til	   hverrar	   viðskiptaeiningar	   fyrir	   sig.	   Stefnumarkandi	  

ákvarðanir	   (e.	   strategic	   decisions)	   eru	   oft	   teknar	   varðandi	   verðlagningu	   (e.	   pricing	  

strategy),	   nýsköpun	   eða	   aðgreiningu	   (e.	   differentiation),	   til	   dæmis	   á	   grundvelli	   betri	  

gæða	   eða	   aðgreinandi	   dreifileiða.	   Þær	   taka	   mið	   af	   samkeppnisforskoti	   og	   vænlegri	  

stöðu	   fyrirtækis.	   Rekstrarstefna	   (e.	   operational	   strategy)	   hefur	   þrengsta	   umfangið	   og	  

snýr	  að	  rekstrarhluta	  skipulagsheildarinnar.	  Hún	  fjallar	  um	  það	  hvernig	  samsettir	  þættir	  

skipulagsheildarinnar	   skila	   árangri	   til	   viðskipta-‐	   og	   heildarstefnunnar	   hvað	   varðar	  

auðlindir,	  ferla	  og	  fólk	  (Johnson	  o.fl.,	  2008).	  	  

Í	  minni	  og	  einfaldari	  fyrirtækjum,	  sem	  aðeins	  hafa	  eina	  viðskiptaeiningu,	  eru	  heildar-‐	  

og	  viðskiptastefnan	  nánast	  sú	  sama.	  Samt	  sem	  áður	  getur	  það	  reynst	  hjálplegt	  að	  koma	  

auga	  á	  viðskiptastefnuna	  þar	  sem	  hún	  getur	  gefið	  til	  kynna	  hvort,	  og	  á	  hvaða	  forsendum	  

hægt	   væri	   að	   nýta	   önnur	   viðskiptatækifæri	   eða	   hafna	   þeim.	   Þær	   skipulagsheildir	   sem	  

hafa	   fleiri	  en	  eina	  viðskiptaeiningu	  ættu	  að	  hafa	   skýra	   tengingu	  á	  milli	   viðskiptastefnu	  

hverrar	  viðskiptaeiningar	  og	  heildarstefnu	  skipulagsheildarinnar	  (Johnson	  o.fl.,	  2008).	  

3.2 PESTEL	  	  	  
PESTEL	   greining	   er	   notuð	   til	   þess	   að	   greina	   þá	   þætti	   sem	   hafa	   áhrif	   á	   ytra	   umhverfi	  

fyrirtækja.	  Séu	  stjórnendur	  fyrirtækja	  vel	  upplýstir	  um	  þessa	  áhrifaþætti	  geta	  þeir	  nýtt	  

sér	   þá	   til	   þess	   að	   byggja	   upp	   mögulegar	   sviðsmynir	   (e.	   scenarios).	   Ef	   ytra	   umhverfi	  

fyrirtækja	   breytist	   getur	   stefna	   fyrirtækja	   þurft	   að	   gera	   það	   líka.	   PESTEL	   stendur	   fyrir	  

þessa	  áhrifaþætti	  sem	  gjarnan	  eru	  flokkaðir	  í	  sex	  eftirfarandi	  flokka:	  

Ø Pólitískts	  umhverfi	  (e.	  political)	  

Ø Efnahagslegt	  umhverfi	  (e.	  economic)	  

Ø Félags-‐	  og	  menningarlegt	  umhverfi	  (e.	  social)	  

Ø Tæknilegt	  umhverfi	  (e.	  technological)	  

Ø Umhverfismál	  (e.	  environmental)	  

Ø Lagalegt	  umhverfi	  (e.	  legal)	  

Pólitískt	  umhverfi	  vísar	  til	  hlutverks	  yfirvalda	  og	  þeirra	  áhrifa	  sem	  stjórnvöld	  geta	  haft	  á	  

ytra	  umhverfi	  fyrirtækja.	  Efnahagslegt	  umhverfi	  vísar	  til	  þeirra	  efnahagslegu	  áhrifa	  sem	  

breytt	  geta	  umhverfi	  fyrirtækja	  og	  mætti	  nefna	  þar	  sem	  dæmi	  gengi	  gjaldmiðla.	  Félags-‐	  

og	   menningarlegt	   umhverfi	   tekur	   til	   lýðfræðilegra	   breytinga	   eins	   og	   hækkandi	  

meðalaldurs	   (e.	   aging	   population)	   og	   menningar.	   Tæknilegt	   umhverfi	   inniheldur	   allar	  

þær	   tækninýjungar	   sem	   áhrif	   geta	   haft	   á	   markaði.	   Internetið	   er	   gott	   dæmi	   um	  

tækninýjung	   sem	   kom	   á	   algerri	   byltingu	   innan	   markaða.	   Til	   umhverfismála	   teljast	   til	  

dæmis	  þau	  vandamál	  sem	  geta	  skapast	  vegna	  mengunar	  og	  úrgangs.	  Lög	  og	  reglugerðir	  

sem	   geta	   breytt	   markaðsumhverfi	   fyrirækja	   teljast	   til	   lagalegs	   umhverfis.	   Breyttar	  

öryggisreglur,	   innflutningsbönn	  og	  samkeppnislög	  myndu	  til	  dæmis	   falla	  undir	   lagalegt	  

umhverfi	  (Johnson	  o.fl.,	  2008).	  

Hver	  og	  einn	  umhverfisþáttur	  hefur	  mis	  mikil	  áhrif	  eftir	  því	  til	  hvaða	  atvinnugreinar	  er	  

litið.	  Fyrir	  tískuvöruverslanir	  væru	  félags-‐	  og	  menningarlegir	  þættir	  mjög	  mikilvægir	  þar	  

sem	   þeir	   hafa	   áhrif	   á	   það	   hvaða	   vörur	   neytendur	   kjósa	   (e.	   prefere)	   og	   þar	   með	  

kauphegðun	   þeirra.	   Margir	   þessara	   þátta	   eru	   þó	   samtengdir.	   Tækninýjungar	   geta	   til	  

dæmis	  breytt	  efnahagslega	  umhverfinu	  með	  því	  að	  skapa	  atvinnu	  og	  umhverfismálum	  

með	  því	  að	  draga	  úr	  mengun.	  Þar	  sem	  ytra	  umhverfi	  er	  gríðarlega	  umfangsmikið	  getur	  

verið	  mikið	  verk	  að	  greina	  alla	  þá	  ytri	  þætti	  sem	  áhrif	  hafa	  á	  fyrirtækjamarkað.	  Johnson	  

o.fl.	  (2008)	  telja	  því	  best	  að	  einbeita	  sér	  að	  þeim	  þáttum	  sem	  líklegastir	  eru	  til	  að	  hafa	  

mest	   áhrif	   á	   stefnu	   fyrirtækis;	   hvort	   hún	   njóti	   velgengni	   eður	   ei.	   Geti	   stjórnendur	  

fyrirtækja	  forgangsraðað	  þessum	  umhverfisþáttum	  eftir	  mikilvægi	  þeirra	  eru	  þeir	  líklegri	  

til	  þess	  að	  taka	  ákvarðanir	  sem	  leiða	  til	  skilvirkra	  aðgerða	  (Johnson	  o.fl.,	  2008).	  

3.3 Fimm	  krafta	  líkan	  Porters	  	  
Þegar	  móta	  á	  samkeppnistefnu	   telur	  Porter	   (1980)	  nauðsynlegt	  að	   tengja	   fyrirtæki	  við	  

það	  umhverfi	  sem	  þau	  starfa	  í.	  Utanaðkomandi	  kraftar	  hafa	  yfirleitt	  áhrif	  á	  atvinnuveg	  í	  

heild	  sinni	  en	  það	  sem	  aðskilur	  fyrirtækin	  innan	  hans	  er	  færni	  þeirra	  til	  þess	  að	  takast	  á	  

við	   þessa	   krafta	   (Porter,	   1980).	   Þar	   sem	   styrkur	   samkeppni	   á	   rætur	   sínar	   að	   rekja	   til	  

efnahagslegrar	  uppbyggingar	  atvinnugreinar	  er	  ljóst	  að	  þrátt	  fyrir	  að	  styrkur	  hennar	  geti	  

verið	  misjafn	  er	  hann	  aldrei	   tilviljunarkenndur.	   Samkeppniskraftarnir	   fimm	   (e.	   the	   five	  

competitive	   forces)	  endurspegla	  þá	  staðreynd	  að	  samkeppni	   innan	  atvinnugreinar	  nær	  

ekki	  aðeins	  til	  þeirra	  fyrirtækja	  sem	  keppa	  innan	  hennar	  heldur	  eru	  kaupendur,	  birgjar,	  

staðkvæmdarvörur	   og	  mögulegir	   nýliðar	   einnig	   áhrifavaldar	   samkeppnisstöðu	   (Porter,	  

1980).	  

Porter	   (1980)	   telur	   að	   þar	   sem	   þessir	   kraftar	   geti	   verið	   augljósir	   fyrir	   alla	  

samkeppnisaðila	   sé	   nauðsynlegt	   að	   skoða	   hvert	   þeir	   eiga	   rætur	   sínar	   að	   rekja.	   Sé	   sú	  

þekking	  til	   staðar	  undirstrikar	  hún	  betur	  styrk-‐	  og	  veikleika	   fyrirtækisins	  og	  gerir	  betur	  

grein	   fyrir	   stöðu	   þess	   innan	   atvinnuvegarins.	   Fyrirtæki	   þurfa	   að	   staðfæra	   sig	   (e.	  

positioning)	   innan	   atvinnugreinar	   þar	   sem	   þau	   geta	   best	   varið	   sig	   gagnvart	  

samkeppniskröftunum	  eða	  notað	  þá	   sér	   til	   framdráttar.	   Frammistaða	   fyrirtækja	   veltur	  

því	  að	  miklu	   leyti	  á	  því	  hvernig	  þau	  staðfæra	  sig	   innan	  greinarinnar.	  Fimm	  krafta	   líkan	  

Porters	   (1980),	   sem	  sjá	  má	  á	  mynd	  3,	   lýsir	  þeim	  samkeppniskröftum	  sem	  áhrif	  hafa	  á	  

hagnaðarvon	  atvinnugreinar	  (Porter,	  1980).	  



	  

23	  

	  

Mynd	  3:	  Fimm	  krafta	  líkan	  Porters	  (1979)	  

3.3.1 Hætta	  á	  inngöngu	  nýrra	  aðila	  

Þegar	   nýir	   aðilar	   koma	   inn	   á	  markað	   koma	  þeir	  með	   nýja	   færni	  með	   sér	   og	   oft	   nýjar	  

auðlindir,	   auk	   vonarinnar	   um	   að	   vinna	   sér	   inn	   markaðshlutdeild.	   Þetta	   getur	   þrýst	   á	  

vöruverð,	  kostnað	  og	   fjárfestingar	   sem	  nauðsynlegar	  eru	   til	  þess	  að	  vera	   í	   samkeppni.	  

Þetta	   á	   sérstaklega	   við	   þegar	   nýliðarnir	   koma	   frá	   öðrum	   mörkuðum	   á	   forsendu	  

fjölbreytingar	   (e.	  diversifying	  from	  other	  markets)	  en	  þá	  geta	  þeir	  nýtt	  sér	  þá	  færni	  og	  

sjóði	   sem	  þeir	   fyrir	   hafa	   til	   þess	   að	   hrista	   upp	   í	   samkeppninnni	   (Porter,	   1979;	   Porter,	  

2008).	  

Ógn	   af	   inngöngu	   nýrra	   aðila	   (e.	   threat	   of	   entry)	   setur	   því	   þak	   á	   hagnaðarvon	  

atvinnuvegarins.	  Þegar	  ógnin	  af	  inngöngu	  nýrra	  aðila	  er	  mikil	  verða	  þeir	  sem	  fyrir	  eru	  á	  

markaði	   að	   halda	   verði	   niðri	   eða	   auka	   fjárfestingar	   til	   þess	   að	   hindra	   nýliðun	   (Porter,	  

2008).	  Það	  hversu	  alvarleg	  ógnin	  af	  inngöngu	  nýrra	  aðila	  er,	  markast	  af	  því	  hversu	  háar	  

aðgangshindranir	   eru	   til	   staðar,	   auk	   þeirra	   viðbragða	   sem	   nýliðar	   mega	   búast	   við	   af	  

þeim	  sem	  fyrir	  eru	  starfandi	  innan	  atvinnuvegarins.	  Ef	  búast	  má	  við	  því	  að	  þeir	  sem	  fyrir	  

eru	  starfandi	  bregðist	  harkalega	  við	  innkomu	  nýrra	  aðila	  og	  aðgangshindranir	  eru	  miklar,	  

stafar	  ekki	  mikil	  ógn	  af	  inngöngu	  nýrra	  aðila.	  Aðgangshindranir	  veita	  því	  þeim	  sem	  fyrir	  

eru	   á	  markaði	   forskot	   á	   nýliða	   (Porter,	   1979;	   Porter,	   2008).	   Samkvæmt	   Porter	   (1979;	  

2008)	  eru	  sex	  þættir	  sem	  geta	  myndað	  aðgangshindranir.	  	  

Stærðarhagkvæmni	  	  

Stærðarhagkvæmni	   (e.	  economies	  of	   scale)	   verður	   til	   þegar	   fyrirtæki	   framleiða	   í	  miklu	  

magni.	  Framleiðslukostnaður	  þeirra	  er	  þá	  lægri	  en	  þeirra	  sem	  framleiða	  í	  litlu	  magni	  þar	  

sem	  fastur	  kostnaður	  dreifist	  á	  mun	  fleiri	  einingar.	  Stærðarhagkvæmni	  getur	  því	  hindrað	  

aðgang	  að	  markaði	  með	  því	  að	  neyða	  nýliða	  annaðhvort	  til	  þess	  að	  koma	  mjög	  stór	  inn	  

eða	  sætta	  sig	  við	  kostnaðar	  óhagkvæmni	  (Porter,	  1979;	  Porter,	  2008).	  Báðir	  þessir	  kostir	  

eru	  mjög	  kostnaðarsamir	  og	  því	  ófýsilegir.	  	  

Vöru	  aðgreining	  

Vöruaðgreining	  (e.	  product	  differentiation)	  skapar	  hindrun	  með	  því	  að	  þvinga	  nýliða	  til	  

kostnaðarsamra	  aðgerða	  til	  þess	  að	  vinna	  hollustu	  viðskiptavina.	  Þetta	  á	  sérstaklega	  við	  

þegar	  þekkt	  vörumerki	  eru	  fyrir	  á	  markaði.	  Þegar	  neytendur	  skipta	  úr	  einni	  vöru	  í	  aðra	  

standa	  þeir	  frammi	  fyrir	  skiptikostnaði.	  Eftir	  því	  sem	  hann	  er	  meiri	  er	  erfiðara	  fyrir	  nýliða	  

að	  fá	  til	  sín	  viðskiptavini	  (Porter,	  1979;	  Porter,	  2008).	  

Fjárþörf	  	  

Þurfi	  nýliði	  að	  fjárfesta	  fyrir	  háar	  upphæðir	  til	  þess	  að	  geta	  keppt	  á	  markaði	  skapar	  það	  

aðgangshindrun.	  Þetta	  á	  séstaklega	  við	  ef	  nýliðinn	  þarf	  að	   leggja	   fram	  kostnað	  sem	  er	  

óafturkræfur	   eins	   og	   til	   dæmis	   vegna	   auglýsinga,	   rannsókna	   og	   þróunar.	   Séu	   þessar	  

upphæðir	   mjög	   háar	   eru	   færri	   en	   fleiri	   líklegir	   til	   þess	   að	   reyna	   innkomu	   á	   markað	  

(Porter,	  1979).	  Það	  er	  þó	  mikilvægt	  að	  ofmeta	  ekki	   þau	   áhrif	   sem	   fjárþörf	   (e.	   capital	  

requirements)	  hefur	  ein	  og	  sér.	  Ef	  ákveðinn	  iðnaður	  skilar	  góðri	  afkomu	  og	  búist	  er	  við	  

því	  að	  svo	  verði	  áfram	  munu	  fjárfestar	  verða	  nýliðum	  út	  um	  þá	  sjóði	  sem	  þeir	  þurfa	  til	  

inngöngu,	  svo	  lengi	  sem	  fjármagn	  er	  fáanlegt	  (Porter,	  2008).	  

Samkeppnisyfirburðir	  	  

Samkeppnisyfirburðir	  þeirra	  sem	  fyrir	  eru	  á	  markaði	  geta	  hindrað	  aðgöngu	  nýliða.	  Þeir	  

aðilar	  sem	  fyrir	  eru	  á	  markaði	  geta	  haft	  lægri	  kostnað	  eða	  betri	  gæði	  sem	  ekki	  eru	  í	  boði	  

fyrir	   verðandi	   keppinauta	   og	   skiptir	   þá	   engu	   	   máli	   hver	   stærð	   þeirra	   eða	  

stærðarhagkvæmni	  er.	  Þetta	  á	   við	  um	  gæði	  eins	  og	  þekkingu,	   reynslu	  eða	   ímynd	   sem	  

fyrirtæki	   hafa	   skapað	   sér,	   auðlindir	   eða	   staðsetningu.	   Þessir	   yfirburðir	   geta	   einnig	  

skapast	  vegna	  einkaleyfa	  (Porter,	  1979).	  

Aðgangur	  að	  dreifileiðum	  

Ójafn	  aðgangur	  að	  dreifileiðum	  (e.	  access	  to	  distribution	  channels)	  getur	  skapað	  hindun	  

fyrir	   nýliða.	   Þegar	   nýliðar	   koma	   á	   markað	   þurfa	   þeir	   að	   tryggja	   sér	   aðgang	   að	  

dreifileiðum	  og	  þurfa	  oft	  að	  grípa	  til	  þess	  að	  bjóða	  lægra	  verð,	  vörukynningar	  eða	  fara	  út	  

í	  öflugar	  söluaðgerðir	  til	  þess	  að	  koma	  vörum	  sínum	  á	  framfæri.	  Séu	  fáar	  dreifileiðir	  til	  

staðar,	  eða	  þeir	  sem	  fyrir	  eru	  á	  markaði	  eru	  að	  nýta	  sér	  þær,	  getur	  þessi	  aðgangshindrun	  

verið	  svo	  há	  að	  nýliðarnir	  verða	  að	  fara	  framhjá	  hefðbundnum	  dreifileiðum	  eða	  jafnvel	  

búa	  til	  sínar	  eigin	  (Porter,	  1979).	  

Stefnur	  og	  reglur	  stjórnvalda	  

Stjórnvöld	  geta	  takmarkað,	  aðstoðað	  eða	  jafnvel	  lokað	  innangi	  á	  markaði	  með	  stefnum	  

og	   reglum	   (e.	   government	   policy).	   Stjónvöld	   geta	   gert	   kröfur	   um	   ýmiss	   konar	   leyfi	   og	  

öryggisreglur,	   takmarkað	   aðgang	   á	   aðföngum,	   bannað	   erlendar	   fjárfestingar,	   veitt	  

einkaleyfi	   á	   	   ákveðinni	   tækni	   eða	   sett	   á	   kvóta.	   Ýmsar	   stefnur	   og	   reglugerðir	   sem	  

stjórnvöld	  setja	  geta	  þó	  líka	  aðstoðað	  nýliða	  og	  lækkað	  aðrar	  aðgangshindranir	  (Porter	  

1979;	  Porter,	  2008).	  

3.3.2 Styrkur	  birgja	  

Sé	  styrkur	  birgja	  (e.	  bargaining	  power	  of	  suppliers)	  gagnvart	  fyrirtækjum	  mikill	  geta	  þeir	  

aukið	  hagnað	  sinn	  með	  því	  að	  takmarka	  þau	  gæði	  og	  þjónustu	  sem	  þeir	  bjóða	  uppá	  eða	  

hækka	  verð	  á	  vörum	  sínum.	  Séu	  fyrirtækin	  ófær	  um	  að	  yfirfæra	  þessa	  verðhækkun	  yfir	  á	  

sína	   viðskiptavini	   verða	   þau	   af	   hagnaði	   og	   má	   því	   segja	   að	   staða	   birgja	   sé	   sterk.	   Ef	  

fyrirtækin	  hins	  vegar	  geta	  yfirfært	  þessa	  verðhækkun	  yfir	  á	  sína	  viðskiptavini,	  hvort	  sem	  

er	  með	   beinni	   verðhækkun	   eða	  minni	   gæðum	   söluvörunnar,	   hafa	   birgjar	   ekki	   áhrif	   á	  

hagnaðarvon	   þeirra.	   Til	   þess	   að	   auka	   hagnað	   sinn	   geta	   birgjar	   með	  mikil	   völd	   einnig	  

aukið	  skiptikostnað	  (e.	  shifting	  costs).	  Skiptikostnaður	  er	  fastur	  kostnaður	  sem	  leggst	  á	  

kaupendur	  þegar	  þeir	  hætta	  í	  viðskiptum	  við	  einn	  birgja	  og	  byrja	  í	  viðskiptum	  við	  annan.	  

Styrkur	  birgja	  er	  mikill	  ef	  söluvara	  þeirra	  er	  einstök	  eða	  býr	  yfir	  ákveðinni	  aðgreiningu	  

frá	   öðrum.	   Þá	   eiga	   viðskiptavinir	   erfiðara	  með	   að	   fá	   vöruna	   annars	   staðar	   og	   eru	   því	  

háðir	  birgjanum.	  Sé	  hópur	  birgja	  samþéttari	   (e.	  concentrated)	  en	  sá	  atvinnuvegur	  sem	  

þeir	  selja	  til	  er	  staða	  birgja	  sterk.	  Einnig	  er	  staða	  birgja	  sterk	  ef	  sá	  atvinnuvegur	  sem	  þeir	  

selja	   til	   er	   ekki	   mikilvægur	   fyrir	   hagnaðarvon	   þeirra.	   Sé	   atvinnuvegurinn	   hins	   vegar	  

mikilvægur	  fyrir	  hagnaðarvon	  þeirra	  starfa	  þeir	  þétt	  við	  hann	  og	  reyna	  að	  vernda	  hann	  

með	   sanngjörnu	   verðlagi	   og	   jafnvel	   aðstoða	   með	   því	   að	   taka	   þátt	   í	   rannsóknum	   og	  

þróun.	   Eigi	   fyrirtæki	   í	   viðskiptum	  við	  marga	  birgja,	   og	   er	   ekki	   sérstaklega	  háð	  neinum	  

þeirra	  snýst	  dæmið	  við	  (Porter,	  1979;	  Porter,	  2008).	  	  

3.3.3 Styrkur	  viðskiptavina	  	  

Eins	  og	  birgjar,	  geta	  viðskiptavinir	  haft	  mikil	  völd.	  Sé	  styrkur	  viðskiptavina	  (e.	  bargaining	  

power	  of	  customers)	  mikill	  hafa	  þeir	  vald	  til	  þess	  að	  ná	  verðlagi	  niður	  og	  krefjast	  um	  leið	  

betri	  gæða	  eða	  meiri	  þjónustu.	  Með	  þessu	  keyra	  þeir	  kostnað	  birgja	  upp	  og	  skapa	  ákafa	  

(e.	  intense)	  samkeppni	  þeirra	  á	  milli	  sem	  leiðir	  þess	  að	  hagnaðarvon	  atvinnugreinarinnar	  

minnkar.	  Eins	  og	  með	  birgja	  þá	  eru	  sérstakir	  hópar	  kaupenda	  í	  betri	  samningsstöðu	  en	  

aðrir	  og	  hafa	  því	  meiri	  völd.	  Kaupendur	  hafa	  mikil	  völd	  	  ef	  þeir	  eru	  fáir	  eða	  kaupa	  í	  svo	  

miklu	  magni	  að	  það	  hafi	   áhrif	   á	  birgja.	  Þeir	   sem	  kaupa	   í	  miklu	  magni	  hafa	   sérstaklega	  

mikil	  áhrif	  á	  þá	  atvinnuvegi	  sem	  hafa	  háan	  fastan	  kostnað	  og	   lágan	   jaðarkostnað.	  Telji	  

kaupendur	  að	  þeir	  geti	  fundið	  sambærilegar	  vörur	  og	  þeir	  versla	  nú	  annars	  staðar,	  etja	  

þeir	  seljendum	  gegn	  hvor	  öðrum.	  Sé	  skiptikostnaður	   lítill	  er	  ekkert	  því	   til	   fyrirstöðu	  að	  

versla	  annars	  staðar	  og	  er	  styrkur	  kaupenda	  því	  orðinn	  mikill	  (Porter,	  2008).	  	  	  

Séu	   hópar	   kaupenda	   viðkvæmir	   fyrir	   verðbreytingum	   (e.	   price	   sensitive)	   hafa	   þeir	  

mikil	  völd	  og	  eru	  því	  verðmótandi.	  Þeir	  eru	  þá	  líklegri	  til	  þess	  að	  kanna	  verð	  á	  mörgum	  

stöðum	  og	  reyna	  að	  krefja	  út	  lægri	  verð.	  Kaupendur	  eru	  líklegri	  til	  þess	  að	  vera	  viðkæmir	  

fyrir	  verðbreytingum	  þegar	  um	  er	  að	  ræða	  vörur	  sem	  ekki	  búa	  yfir	  neinni	  aðgreiningu	  (e.	  

undifferentiated).	   Þær	   ráðstöfunartekjur	   sem	   kaupendur	   búa	   yfir	   skipta	   miklu	   máli	   í	  

þessu	   samhengi	   því	   þeir	   sem	  hafa	  minna	   fé	   á	  milli	   handanna	   eru	   yfirleitt	   viðkvæmari	  

fyrir	  verðbreytingum.	  Sé	  varan	  þess	  eðlis	  að	  hún	  kosti	  aðeins	  brot	  af	  ráðstöfunartekjum	  

viðskiptavinarins	   er	   hann	   ekki	   jafn	   viðkvæmur	   fyrir	   verðbreytingum	   (Porter,1979;	  

Porter,	  2008).	  	  

Sömu	   kenningar	   gilda	   um	   endursöluaðila	   (e.	   intermediate	   customers)	   og	   aðra	  

kaupendur	   nema	   hvað	   varðar	   eina	   mikilvæga	   viðbót.	   Endursöluaðilar	   hafa	   mikið	  

samnings	   vald	   þegar	   þeir	   geta	   haft	   áhrif	   á	   kauphegðun	   neytenda.	   Endursöluaðilar	  

skartgripa	  og	  landbúnaðarvara	  eru	  gott	  dæmi	  um	  dreifileið	  sem	  getur	  haft	  mikil	  áhrif	  á	  

kaupákvörðun	  neytenda.	  Framleiðendur	  reyna	  oft	  að	  minnka	  völd	  endursöluaðila	  með	  

því	  að	  gera	  samninga	  við	  fáa,	  sérstaka	  endursöluaðila	  eða	  með	  því	  að	  markaðsetja	  vörur	  

sínar	  beint	  til	  neytenda	  (Porter,	  2008).	  

3.3.4 Ógn	  staðkvæmdarvara	  

Staðkvæmdarvörur	  eru	  þær	  vörur	  sem	  hafa	  sömu	  virkni	  eða	  svipar	  til	  annarra	  	  vara	  sem	  

fyrir	   eru	   á	  markaði	   og	   uppfylla	   því	   þarfir	   neytenda	  með	   öðrum	   hætti.	   Til	   dæmis	   eru	  

vídeó-‐	   og	   símafundir	   (e.	   confrence	   calls)	   staðkvæmd	   fyrir	   ferðalög	   og	   tölvupóstur	  

staðkvæmd	  fyrir	  hraðpóst	  (e.	  express	  mail)(Porter,	  2008).	  

Ekki	   er	   alltaf	   auðvellt	   að	   koma	   auga	   á	   ógn	   staðkvæmdar	   (e.	   threat	   of	   substitute	  

procuct)	   en	  hún	  getur	   verið	  óbein.	   Sem	  dæmi	  má	  nefna	  að	  hugbúnaði,	   sem	  seldur	  er	  

sérstaklega	  til	  ferðaskrifstofa,	  er	  ógnað	  þegar	  ferðir	  eru	  seldar	  á	  heimasíðum	  flugfélaga	  í	  

staðinn	   fyrir	   á	   ferðaskrifstofum.	   Heimasíður	   flugfélaganna	   eru	   þá	   staðkvæmd	   fyrir	  

ferðaskrifstofurnar	  og	  stendur	  hugbúnaðinum	  því	  óbein	  ógn	  af	  þeim.	  Staðkvæmdir	  eru	  

alltaf	  til	  staðar	  en	  erfitt	  getur	  verið	  fyrir	  kaupendur	  að	  aðgreina	  þær	  frá	  hvorri	  annarri	  

þar	  sem	  þær	  virðast	  oft	  mjög	  ólíkar.	  Þegar	  ógn	  af	  staðkvæmdarvörum	  er	  mikil	  myndast	  

ákveðið	  verðþak	  fyrir	  seljendur	  sem	  verður	  til	  þess	  að	  hagnaðarvon	  atvinnugreinarinnar	  

verður	  minni.	  Nái	  atvinnugrein	  ekki	  að	  skapa	  fjarlægð	  á	  milli	  sín	  og	  staðkvæmdarinnar,	  

með	   aðgreiningu	   eða	   öðrum	   aðferðum,	   mun	   það	   bitna	   á	   hagnaðarvon	   og	   jafnvel	  

vaxtarmöguleikum	  hennar	  (Porter,	  2008).	  	  

Ógn	  af	  staðkvæmdarvörum	  er	  mikil	  ef	  þær	  geta	  breytt	  verðlagi	  í	  viðskiptum	  og	  með	  

því	   haft	   áhrif	   á	   hagnaðarvon	   atvinnuvega.	   Einnig	   stafar	   ógn	   af	   staðkvæmdarvörum	  ef	  

skiptikostnaður	  er	   lágur.	  Staðkvæmdir	  sem	  framleiddar	  eru	   í	  atvinnugreinum	  sem	  gefa	  

af	   sér	   góða	   afkomu	   ber	   sérstaklega	   að	   varast.	   Verði	   aukin	   samkeppni	   í	   þeim	  

atvinnuvegum,	   sem	   leiðir	   til	   verðlækkunar	   eða	   bættrar	   frammistöðu,	   getur	  

staðkvæmdinni	  verið	  spilað	  snögglega	   fram.	  Sem	  dæmi	  má	  nefna	  að	  bætt	  gæði	  plasts	  

gerði	   það	   að	   verkum	   að	   hægt	   var	   að	   nota	   plast	   sem	   staðkvæmd	   fyrir	   stál	   í	   mörgum	  

íhlutum	  bifreiða	  (Porter,	  1979;	  Porter,	  2008).	  	  

3.3.5 Samkeppni	  

Samkeppni	   á	   milli	   aðila	   starfandi	   í	   ákveðinni	   atvinnugrein	   (e.	   rivlary	   among	   existing	  

competitors)	   getur	   tekið	   á	   sig	   mörg	   form.	   Verðstríð,	   auglýsingaherferðir,	   kynning	   á	  

nýjum	  vörum	  og	  miklar	  þjónustu	  framfarir	  geta	  gefið	  til	  kynna	  að	  hörð	  samkeppni	  sé	  til	  

staðar.	  Samkeppni	  skapast	  þegar	  einn	  eða	   fleiri	   samkeppnisaðilar	   finna	  sig	  knúna,	  eða	  

sjá	  tækifæri,	  til	  þess	  að	  bæta	  markaðsstöðu	  sína	  (Porter,	  1979).	  Mikil	  samkeppni	  dregur	  

úr	  hagnaðarvon	  atvinnuvegar	  en	  hversu	  mikið	  ræðst	  af	  tveim	  þáttum;	  af	  hversu	  miklum	  

ákafa	   fyrirtækin	   keppa	   og	   á	   hvaða	   forsendum	   þau	   keppa	   (Porter,	   2008).	   Þegar	  

samkeppnisaðilar	  eru	  í	  svipaðri	  stöðu	  hvað	  varðar	  stærð	  og	  völd	  eru	  mestar	   líkur	  á	  því	  

að	   samkeppni	   verði	   áköf.	   Sé	   ekkert	   markaðsráðandi	   fyrirtæki	   til	   staðar	   er	   erfitt	   fyrir	  

fyrirtæki	   að	   gera	   ekki	   tilraun	   til	   þess	   að	  ná	  þeirri	   stöðu	  með	  harðri	   samkeppni.	   Þegar	  

hægur	  vöxtur	  er	  í	  atvinnugrein	  er	  einnig	  líklegra	  að	  fyrirtæki	  keppi	  um	  markaðshlutdeild	  

(Porter,	  1980).	  	  

Útgönguhindanir	   eru	   hin	   hliðin	   á	   inngönguhindrunum.	   Eigi	   fyrirtæki	   sérhæfð	   (e.	  

specialized)	  tæki	  og	  eignir	  getur	  það	  skapað	  útgönguhindrun	  fyrir	  þau.	  Þessar	  eignir	  eða	  

tæki	  geta	  gert	  fyrirtækjum	  erfitt	  fyrir	  að	  hætta	  í	  þeirri	  atvinnugrein	  sem	  þau	  hafa	  helgað	  

sér.	   Fyrirtækin	   halda	   því	   rekstri	   áfram	   þrátt	   fyrir	   að	   hann	   skili	   litlum	   eða	   jafnvel	  

neikvæðum	  hagnaði.	   Þetta	   skapar	   ákafa	   samkeppni	   þar	   sem	  umframframleiðsla	   getur	  

myndast	   og	   líður	   þá	   hagnaður	   þeirra	   fyrirtækja	   sem	   standa	   vel	   að	   vígi	   fyrir	   (Porter,	  

2008).	  

Styrkur	  samkeppni	   ræðst	  ekki	  einungis	  af	  ákefð	  hennar	  heldur	  einnig	  á	  því	  á	  hvaða	  

grundvelli	   er	   keppt.	   Sá	   grundvöllur	   sem	   keppt	   er	   á	   og	   það	   hvort	   samkeppnisaðilar	  

mætist	   á	   sama	   samkeppnisgrundvelli	   getur	   haft	   meiriháttar	   áhrif	   á	   hagnaðarvon	  

atvinnuvegar	   (Porter,	   2008).	   Grundvöllur	   samkeppni	   getur	   verið	   óstöðugur	   og	  má	   þá	  

sérstaklega	  nefna	  grundvöll	  lægsta	  verðs,	  en	  á	  þeim	  grundvelli	  eru	  verðstríð	  algeng.	  Eftir	  

verðstríð	   er	   líklegt	   að	   allur	   atvinnuvegurinn	   standi	   verr	   að	   vígi	   en	   áður	   hvað	   hagnað	  

varðar.	   Þegar	   fyrirtæki	   lækkar	   verð	   á	   vörum	   sínum	   er	   auðvellt	   og	   fljótlegt	   fyrir	  

samkeppnisaðilana	  að	  svara	  í	  sömu	  mynt.	  Þegar	  samkeppnisaðilarnir	  hafa	  einnig	  lækkað	  

verð	  sitt	  kemur	  það	  niður	  á	  minni	  hagnaði	  hjá	  öllum	  fyrirtækjum	  á	  viðkomandi	  markaði	  

því	   í	   raun	   færist	   þeirra	   hagnaður	   til	   viðskiptavina.	   Þetta	   gerist	   þó	   ekki	   ef	   verðteygni	  

eftirspurnar	   er	   nægilega	   mikil.	   Auglýsingaherferðir	   geta	   hins	   vegar	   haft	   góð	   áhrif	   á	  

atvinnuveginn	   í	  heild	  sinni	  með	  því	  að	  skerpa	  á	  aðgreiningu	  og	   jafnvel	  auka	  eftirspurn	  

eftir	  vörum	  og	  þjónustu	  (Porter,	  1979).	  	  

Þegar	   vörur	   eða	   þjónusta	   samkeppnisaðila	   er	   einsleit	   og	   skiptikostnaður	   kaupenda	  

lítill	   er	   líklegt	   	   verðsamkeppni	  muni	   eiga	   sér	   stað.	   Samkeppnisaðilar	   lækka	   þá	   verð	   til	  

þess	  að	  reyna	  að	  laða	  inn	  nýja	  viðskiptavini	  (Porter,	  2008).	  Hár	  fastur	  kostnaður	  verður	  

til	  þess	  að	  fyrirtæki	  finna	  sig	  knúin	  til	  að	  auka	  framleiðslu	  sína.	  Þetta	  getur	  leitt	  til	  þess	  

að	  umframframboð	  verður	  á	  markaði.	  Fyrirtæki	  lækka	  þá	  verð	  sín	  til	  þess	  að	  ná	  inn	  fleiri	  

viðskiptavinum	   og	   verðstríð	   myndast.	   Vegna	   stærðarhagkvæmni	   getur	   þurft	   að	   auka	  

umfang	   starfsemi	   (e.	   capacity)	   í	   stórum	  þrepum.	   Ef	   umfang	   starfseminnar	   eykst	  mjög	  

mikið	  í	  einu	  getur	  jafnvægi	  á	  milli	  framboðs	  og	  eftispurnar	  raskast	  og	  umframframleiðsla	  

myndast.	   Eins	   og	   áður	   leiðir	   umframframleiðsla	   til	   verðlækkana	   og	   í	   kjölfar	   þeirra	  

verðstríðs	  (Porter,	  1980).	  

Þeir	  þættir	  sem	  ákvarða	  hversu	  mikil	  samkeppni	  er	  ríkjandi	  á	  markaði	  eiga	  það	  til	  að	  

breytast.	  Algengt	  er	  að	  þegar	  atvinnuvegur	  eldist	  (e.	  matures)	  hægist	  á	  vexti	  (e.	  growth	  

rate)	   hans	   og	   skapar	   það	   ákafari	   samkeppni	   og	   verðlækkanir.	   Þessi	   aukna	   samkeppni	  

getur	   orðið	   til	   þess	   að	   fyrirtæki	   hætta	   starfsemi	   á	   markaði	   (e.	   shake-‐out)	   þar	   sem	  

hagnaðarvon	  þeirra	  er	  orðin	  lítil	  eða	  engin.	  Við	  þetta	  getur	  atvinnuvegurinn	  styrkst	  þar	  

sem	  fyrirtækjum	  hefur	  fækkað	  og	  þar	  með	  samkeppni	  minnkað	  (Porter,	  1980).	  	  

Þrátt	   fyrir	  að	  fyrirtæki	  þurfi	  að	  búa	  við	  þá	  samkeppni	  sem	  ríkjandi	  er	   í	  atvinnugrein	  

þeirra	   geta	   þau	   íhugað	   stefnubreytingu.	   Þannig	   geta	   fyrirtæki	   reynt	   að	   snúa	  

samkeppniskröftunum	  sér	  í	  vil	  með	  það	  að	  markmiði	  að	  bæta	  stöðu	  sína.	  Til	  dæmis	  geta	  

þau	  reynt	  að	  hækka	  skiptikostnað	  kaupenda	  með	  því	  að	  gera	  þá	  háða	  sér	  hvað	  varðar	  

tæknilega	   aðstoð.	   Fyrirtæki	   geta	   líka	   reynt	   að	   aðgreina	   vörur	   sínar	   frekar	  með	   ýmiss	  

konar	  þjónustu,	  markaðsnýjungum	  eða	  vörubreytingum.	  Þá	  geta	  fyrirtækin	  einbeitt	  sér	  

að	  því	  að	  selja	  á	  markaðssvæðum	  þar	  sem	   lágur	   fastur	  kostnaður	  getur	  minnkað	  áhrif	  

samkeppnis	  þáttana.	  Ef	  það	  er	  mögulegt	  ættu	  fyrirtæki	  ekki	  að	  fara	  í	  samkeppni	  við	  þá	  

aðila	  sem	  eru	  með	  háar	  útgönguhindranir.	  Frekar	  ættu	  þau	  að	  vinna	  í	  því	  að	  lækka	  sínar	  

eigin	   (Porter,	   1980).	   Fyrirtæki	   geta	   einnig	   reynt	   samruna	   og	   yfirtökur	   með	   það	   að	  

markmiði	  að	  draga	  úr	  samkeppni	  (Porter,	  2008).	  

Inngöngu	  og	  útgönguhindranir	  

Þrátt	  fyrir	  að	  inngöngu-‐	  og	  útgönguhindranir	  (e.	  entry-‐	  and	  exit	  barriers)	  séu	  ólík	  hugtök	  

eru	   þau	   að	  mörgu	   leiti	   samtengd.	  Mikil	   stærðarhagkvæmni	   í	   framleiðslu	   er	   til	   dæmis	  

yfirleitt	   tengd	   sérhæfðum	   eigum	   eða	   tækni.	   Eins	   og	   sjá	   má	   á	   mynd	   3	   er	   best	   fyrir	  

fyrirtæki	   að	   starfa	   innan	   atvinnuvegar	   þar	   sem	   inngönguhindranir	   eru	   háar	   og	  

útgönguhindranir	   lágar.	  Þá	  er	  ekki	  mikil	  ógn	  af	   inngöngu	  nýrra	  aðila	  og	  að	  sama	  skapi	  

geta	  þeir	  samkeppnisaðilar	  sem	  standa	  höllum	  fæti	  í	  rekstri	  yfirgefið	  markaðinn	  (Porter,	  

1980).	  	  

	  

Mynd	  4:	  Hindranir	  og	  hagnaður	  

Verst	   er	   að	   starfa	   innan	   atvinnuvegar	   þar	   sem	   inngönguhindranir	   eru	   lágar	   og	  

útgöngu	   hindranir	   háar.	   Nýir	   samkeppnisaðilar	   eiga	   þá	   auðvellt	   með	   að	   koma	   inn	   á	  

markaðinn	   ef	   uppsveifla	   verður	   í	   atvinnugreininni.	   Þegar	   uppsveiflunni	   lýkur	   eiga	   þeir	  

hins	   vegar	   erfitt	   með	   að	   ganga	   út	   af	   markaði.	   Umframframleiðsla	   getur	   þá	   skaðað	  

hagnaðarvon	  atvinnuvegarins	  í	  heild	  sinni	  (Porter,	  1980).	  

3.4 Virðiskeðjan	   	  
Til	   þess	   að	   fyllilega	   skilja	   samkeppnisforskot	   fyrirtækja	   telur	   Porter	   (1985)	   að	  

nauðsynlegt	  sé	  að	  líta	  ekki	  á	  þau	  sem	  eina	  heild.	  Starfsemi	  fyrirtækja	  samanstendur	  af	  

mörgum	   ólíkum	   athöfnum	   (e.	   activities)	   sem	   hver	   og	   ein	   getur	   stuðlað	   að	  

samkeppnisforskoti,	  hvort	  sem	  er	  á	  grunni	  aðgreiningar	  eða	  kostnaðarhagkvæmni.	  Ólík	  

atriði	  eins	  og	  lágur	  kostnaður	  dreifileiða,	  skilvirkni	  í	  samsetningardeild	  (e.	  assembly)	  eða	  

framúrskarndi	   árangur	   söludeildar	   geta	   lagt	   grunn	   að	   kostnaðarhagkvæmni.	   Þá	   getur	  

aðgangur	  að	  hágæða	  aðföngum	  eða	  yfirburðar	  vöruhönnun	   lagt	  grunn	  að	  aðgreiningu	  

fyrirtækja	  (Porter,	  1985).	  	  

Porter	   (1985)	   telur	  að	   til	  þess	  að	  greina	  uppruna	   (e.	  source)	   samkeppnisforskots	  sé	  

nauðsynlegt	   að	   skoða	   á	   kerfisbundinn	   hátt	   alla	   þá	   þætti	   sem	   hluti	   eru	   af	   starfsemi	  

fyrirtækis.	  Til	  þess	  notar	  hann	  virðiskeðjuna	  (e.	  value	  chain),	  en	  hún	  hjálpar	  fyrirtækjum	  

að	  koma	  auga	  á	  mikilvæga	  stefnumótandi	  þætti	  starfseminnar,	  skilja	  kostnaðarhegðun	  

og	  bera	  kennsl	  á	  núverandi	  og	  mögulegar	   leiðir	   til	   aðgreiningar.	  Takist	   fyrirtækjum	  að	  

framkæma	   (e.	   perform)	   þessa	   þætti	   með	   lægri	   kostnaði	   eða	   á	   betri	   hátt	   en	  

samkeppnisaðilarnir	  öðlast	  þau	  samkeppnisforskot	  (Porter,	  1985).	  	  

3.4.1 Virðiskeðjur	  og	  virðiskerfi	  	  

Samkvæmt	  Porter	  (1985)	  eru	  virðiskeðjur	  fyrirtækja	  hluti	  af	  mun	  stærra	  tengslaneti	  sem	  

hann	  kallar	  virðiskerfi	   (e.	  value	  system).	  Virðiskerfi	  samanstendur	  af	  þeim	  tengslum	  og	  

samböndum	  sem	  nauðsynleg	  eru	  til	  þess	  að	  framleiða	  vöru	  eða	  þjónustu.	  Þetta	  vísar	  til	  

þess	  að	  fyrirtæki	  sjá	  yfirleitt	  ekki	  um	  allar	  þær	  virðisaukandi	  athafnir	  sem	  eiga	  sér	  stað	  

við	  framleiðslu	  á	  vöru	  eða	  þjónustu,	  þ.e.	  alveg	  frá	  hugmynd	  og	  hönnun	  þar	  til	  varan	  er	  

komin	   í	   hendur	   neytenda.	   Yfirleitt	   kaupa	   fyrirtæki	   einhver	   aðföng	   af	   birgjum	   sem	  

skapast	   hafa	   í	   virðiskeðjum	   þeirra.	   Þá	   fara	   vörur	   fyrirtækja	   oft	   í	   gegnum	   virðiskeðjur	  

dreifileiða	   (e.	   channels)	   á	   leið	   sinni	   til	   neytenda	   þar	   sem	   vara	   fyrirtækisins	   verður	   á	  

endanum	  hluti	  af	  virðiskeðju	  þeirra	  eins	  og	  sjá	  má	  mynd	  3	  (Porter,	  1985;	  Johnson	  o.fl.,	  

2008).	   Virðiskeðjur	   neytenda	   ákvarðast	   af	   þörfum	   þeirra.	   Það	   er	   því	   grundvöllur	  

aðgreiningar	   fyrir	   fyrirtæki	   og	   vörur	   þeirra	   að	   eiga	   hlutdeild	   í	   virðiskeðjum	   þeirra.	   Til	  

þess	  að	  öðlast	  samkeppnisforskot	  og	  viðhalda	  því	  er	  því	  nauðsynlegt	  að	  skoða	  ekki	  bara	  

virðiskeðju	   fyrirtækisins	   heldur	   einnig	   hvar	   og	   hvernig	   hún	   er	   staðsett	   í	   virðiskerfinu	  

(Porter,	  1985).	  

	  

Mynd	  5:	  Virðiskerfi	  einnar	  atvinnugreinar	  

Virðiskeðja	  	  
birgja 	  	  

Virðiskeðja	  
fyrirtækis	  

Virðiskeðja	  
drei2ileiða	  

Virðiskeðja	  	  
neytenda	  

Virðiskeðjur	  endurspegla	  sögu	  og	  stefnu	  fyrirtækja	  og	  geta	  því	  verið	  ólíkar	  þrátt	  fyrir	  

að	   fyrirtækin	   starfi	   innan	   sama	   atvinnuvegar.	   Sé	   umfang	   samkeppni	   (e.	   competitive	  

scope)	   í	   virðiskeðju	   fyrirtækis	   annað	   en	   hjá	   samkeppnisaðilunum	   er	  mjög	   áríðandi	   að	  

koma	  auga	  á	  þann	  mun	  þar	  sem	  hann	  getur	  gefið	  upplýsingar	  um	  mögulegan	  grundvöll	  

samkeppnisforskots	  (Porter,	  1985).	  	  

	   Með	   því	   að	   þjónusta	   aðeins	   ákveðinn	   hluta	   (e.	   segment)	   atvinnugreinar	   getur	  

fyrirtæki	   sniðið	   virðiskeðju	   sína	   að	   virðiskeðju	   hans.	  Með	   því	   getur	   fyrirtækið	   skapað	  

meiri	  aðgreiningu	  og	  minni	  kostnað	  heldur	  en	  samkeppnisaðilarnir,	  þegar	  kemur	  að	  því	  

að	   þjónusta	   þennan	   ákveðna	   hluta	   atvinnugreinarinnar.	   Einnig	   geta	   fyrirtæki	   starfað	   í	  

tveim	   skyldum	   atvinnugreinum	   með	   hliðstæðar	   virðiskeðjur	   og	   þannig	   skapað	   sér	  

samkeppnisforskot	   á	   grundvelli	   innbyrðis	   skyldleika	   (e.	   interrelationship).	   Þannig	   geta	  

fyrirtæki	  nýtt	   sér	  kosti	  aukins	   innra	  umfangs	  en	  einnig	  geta	  þau	  myndað	  bandalög	  við	  

önnur	  fyrirtæki.	  Þá	  á	  ákveðin	  samþætting	  (e.	  coordination)	  sér	  stað	  þar	  sem	  fyrirtækin	  

deila	  virðiskeðjum	  og	  stækka	  þannig	  umfang	  starfseminnar	  (Porter,	  1985).	  	  

3.4.2 Uppbygging	  virðiskeðjunnar	  

Allar	  þær	  athafnir	  sem	  sem	  þurfa	  að	  eiga	  sér	  stað	  til	  að	  hægt	  sé	  að	  framleiða	  vöru,	  eins	  

og	   t.d.	   hönnun,	   framleiðsla,	   markaðsetning,	   afhending	   og	   þjónusta,	   mynda	   saman	  

heildarstarfsemi	   fyrirtækis.	   Allar	   þessar	   athafnir	   eða	   þættir	   eiga	   sinn	   stað	   í	  

virðiskeðjunni.	   Virði	   vöru	   samsvarar	   þeirri	   upphæð	   sem	   kaupendur	   eru	   viljugir	   til	   að	  

borga	   fyrir	   hana.	   Fyrirtæki	   er	   rekið	   með	   hagnaði	   ef	   virði	   vöru	   þess	   er	   hærra	   en	   sá	  

kostnaður	  sem	  fylgir	  framleiðslu	  hennar.	  Öll	  fyrirtæki	  sem	  rekin	  eru	  í	  hagnaðarskyni	  hafa	  

þetta	   að	   leiðarljósi	   við	   myndun	   heildarstefnu.	   Fyrirtæki	   hækka	   oft	   kostnað	   sinn	  

vísvitandi	  til	  þess	  að	  skapa	  aðgreiningu	  fyrir	  vörur	  sínar	  og	  auka	  þannig	  virði	  þeirra.	  Þess	  

vegna	  ætti	   að	   skoða	   virði	   en	   ekki	   kostnað	   þegar	   verið	   er	   að	   skoða	   samkeppnisstöðu	  

fyrirtækja	  og	  er	  virðiskeðjan	  tilvalið	  greiningartól	  til	  þess	  (Porter,	  1985).	  	  

Virðiskeðjan	  sýnir	  heildarvirði	  starfseminnar	  og	  samanstendur	  af	  níu	  virðisferlum	  (e.	  

value	   activities)	   og	   jaðri	   (e.	  margin).	   Virðisferlarnir	   eru	   þær	   grunnstoðir	   sem	   fyrirtæki	  

byggja	   starfsemi	   sína	   á.	   Jaðarinn	   er	   svo	   munurinn	   á	   milli	   þess	   heildarvirðis	   sem	  

starfsemin	   skapar	   og	   kostnaðarins	   sem	   myndast	   við	   hana.	   Til	   þess	   að	   skilja	  

kostnaðarstöðu	   (e.	   cost	   position)	   fyrirtækis	   er	   nauðsynlegt	   að	   skoða	   jaðarinn	   á	  

virðiskeðjum	   birgja	   og	   dreifileiða	   þar	   sem	   hann	   er	   hluti	   af	   þeim	   heildarkostnaði	   sem	  

neytandinn	   ber.	   Eins	   og	   sjá	   má	   á	   mynd	   6	   skiptast	   virðisferlin	   níu	   niður	   í	   tvo	   flokka;	  

kjarnastarfsemi	  (e.	  primary	  activities)	  og	  stoðdeildir	  (e.	  support	  activities)(Porter,	  1985).	  	  

	  

Mynd	  6:	  Virðiskeðja	  -‐	  M.E.	  Porter	  	  

Stoðdeildir	  

Stoðdeildir	   eru	   til	   staðar	   í	   öllum	   fyrirtækjum	   en	   þær	   stuðla	   að	   bættri	   skilvirkni	  

kjarnastarfseminnar.	  Stoðdeildir	  eru	   flokkaðar	  niður	   í	   fjóra	  almenna	   flokka,	  eins	  og	  sjá	  

má	   á	   mynd	   6,	   en	   eins	   og	   með	   kjarnastarfsemina	   er	   hægt	   að	   skipta	   þeim	   niður	   í	  

nákvæmari	   virðisferla	   séu	   þér	   sérsniðnir	   að	   ákveðinni	   atvinnugrein	   (Porter,	   1985;	  

Johnson	  o.fl.,	  2008).	  Flokkarnir	  fjórir	  eru	  eftirfarandi:	  	  

Ø Innviði	  fyrirtækis	  (e.	  firm	  infrastructure).	  	  	  

Ø Mannauðsstjórnun	  	  (e.	  human	  resource	  management).	  

Ø Tækni	  (e.	  technology	  development).	  	  	  

Ø Öflun	  aðfanga	  (e.	  procurement).	  

Innviði	   fyrirtækis	   samanstendur	   af	   mörgum	   þáttum	   eins	   og	   efnahagsmálum,	  

áætlanagerð,	   gæðastjórnun,	   upplýsingastjórnun,	   reikningshaldi	   auk	   þeirra	   starfsvenja	  

sem	  eru	  hluti	  af	  fyrirtækjamenningunni.	  Innviði	  fyrirtækis	  er	  ólíkt	  öðrum	  stoðdeildum	  að	  

því	   leiti	   að	   það	   styður	   við	   alla	   virðiskeðjuna	   en	   ekki	   aðeins	   einstaka	   þætti	   hennar.	  

Mannauðstjórnun	  nær	  yfir	  alla	  kjarnastarfsemina	  og	  til	  hennar	  teljast	  öll	  ferli	  sem	  varða	  

t.d.	  ráðningu,	  stjórnun,	  þjálfun	  og	  umbun	  starfsfólks	  innan	  fyrirtækisins.	  	  Til	  tækni	  teljast	  

allir	  þeir	  virðisferlar	  sem	  eru	  að	  einhverjum	  hluta	  tæknilegir,	  jafnvel	  þó	  það	  sé	  bara	  hvað	  

þekkingu	   varðar.	   Tækni	   getur	   verið	  beintengd	   vöru,	   ferlum	  eða	   sérstökum	  aðföngum.	  

Undir	  öflun	  aðfanga	  fellur	  öll	  sú	  vinna	  sem	  á	  sér	  stað	  í	  mörgum	  hlutum	  fyrirtækisins	  við	  

það	  að	  útvega	  ýmis	  aðföng	  sem	  notuð	  eru	   í	  kjarnastarfseminni	   (Porter,	  1985;	   Johnson	  

o.fl.,	  2008).	  

Kjarnastarfsemi	  

Kjarnastarfsemi	   allra	   fyrirtækja	   er	   beintengd	   framleiðslu	   eða	   afhendingu	   á	   vörum	  eða	  

þjónustu.	  Kjarnastarfsemin	  er	  áþreifanleg	  og	  flokkast	  í	  eftirfarandi	  fimm	  flokka:	  	  

Ø Innri	  vörustjórnun/aðföng	  (e.	  inbound	  logistics)	  

Ø Framleiðsla	  	  (e.	  operations)	  

Ø Ytri	  vörustjórnun/dreifileiðir	  (e.	  outbound	  logistics)	  

Ø Markaðsetning	  og	  sala	  (e.	  marketing	  and	  sales)	  

Ø Þjónusta	  (e.	  service).	  	  

Til	   innri	   vörustjórnunar	   telst	  öll	   sú	   starfsemi	   sem	   tengist	  því	   að	   taka	   við,	   geyma	  og	  

miðla	  aðföngum	  sem	  notuð	  eru	  til	  framleiðslu	  vöru	  eða	  þjónustu.	  Sem	  dæmi	  má	  nefna	  

úrvinnslu	  efna	  (e.	  material	  handling),	  	  birgðastjórnun,	  vörugeymslu,	  flutning	  og	  fleira.	  Til	  

framleiðslu	   teljast	  allar	  þær	  athafnir	   sem	  breyta	  aðföngum	   í	   fullunna	  vöru.	  Sem	  dæmi	  

má	  nefna	  samsetningu,	  pökkun,	  viðhald	  og	  prófun	  vara.	  Ytri	  vörustjórnun	  vísar	  til	  þeirra	  

athafna	   sem	   tengjast	   því	   að	   safna	   saman,	   geyma	   (e.	   storing)	   og	   dreifa	   vörunni	   til	  

kaupenda.	  Vörugeymsla	  fyrir	   fullunnar	  vörur,	  úrvinnsla	  efna,	  úrvinnsla	  vörupantana	  og	  

afhending	  lokaafurða	  eru	  þættir	  sem	  teljast	  til	  ytri	  vörustjórnunar.	  Til	  markaðsetningar	  

og	   sölu	   teljast	   allar	   þær	   athafnir	   sem	   kynna	   vöruna	   fyrir	   neytendum,	   hvetja	   þá	   til	   að	  

kaupa	  hana	  og	  gera	  þeim	  kleift	  að	  nálgast	  hana.	  Auglýsingar,	  söluherferðir,	  samskipti	  við	  

dreifileiðir,	  verðlagning	  og	  sölustjórnun	  myndi	  allt	  falla	  undir	  þennan	  flokk.	  Til	  þjónustu	  

teljast	   allar	   þær	   athafnir	   sem	   stuðla	   að	   því	   að	   viðhalda	   eða	   bæta	   virði	   vöru	   eða	  

þjónustu,	  eins	  og	  uppsetning,	  viðgerðir,	  þjálfun	  og	  vöruaðlögun	  (Porter,	  1985;	  Johnson	  

o.fl.,	  2008).	  

Allir	   þeir	   þættir	   sem	   saman	  mynda	   kjarnastarfsemi	   fyrirtækis	   eru	  mikilvægir	   þegar	  

hugað	  er	  að	  samkeppnishæfni	  fyrirtækja.	  Hver	  og	  einn	  þáttur	  er	  þó	  mis	  mikilvægur	  eftir	  

því	   í	   hvaða	   atvinnugrein	   fyrirtækið	   starfar.	   Fyrir	   dreifingaraðila	   eru	   innri-‐	   og	   ytri	  

dreifileiðir	  mikilvægastar	   og	   fyrir	   þjónustufyrirtæki	   er	  mikilvægast	   að	   veita	   þjónustu	   á	  

þeim	  forsendum	  sem	  til	  staðar	  eru.	  Fyrir	  veitingastaði	  eru	  til	  dæmis	  þættir	  sem	  flokkast	  

undir	   ytri	   vörustjórnun,	  eins	  og	  dreifileiðir,	   varla	   til	   staðar	  en	   starfsemi	  og	   framleiðsla	  

bráðnauðsynlegur	  þáttur.	  Þessir	  fimm	  flokkar	  kjarnastarsemi	  eru	  til	  staðar	  að	  einhverju	  

leiti	  í	  öllum	  fyrirtækjum	  og	  spila	  stórt	  hlutverk	  í	  samkeppnishæfni	  þeirra.	  	  Einnig	  tengjast	  

þeir	  allir	  stoðdeildum	  innan	  fyrirtækisins	  (Porter,	  1985;	  Johnson	  o.fl.,	  2008).	  

Þegar	   virðiskeðja	   er	   sett	   upp	   verður	   að	   gera	   það	   á	   grundvelli	   hverrar	  

viðskiptaeiningar	  fyrirtækisins.	  Væri	  virðiskeðja	  sett	  upp	  fyrir	  heila	  atvinnugrein	  yrði	  hún	  

of	   umfangsmikil	   og	   erfitt	   gæti	   reynst	   að	   koma	  auga	   á	   þau	   tækifæri	   sem	   leitt	   gætu	   til	  

samkeppnisforskots	  (Porter,	  1985).	  	  

3.5 SVÓT	  greining	  	  
SVÓT	  greining	  dregur	   saman	  þá	  helstu	  áhrifaþætti	   í	   innra-‐	  og	  ytra	  umhverfi	   fyrirtækja	  

sem	   líklegir	   eru	   til	   þess	   að	   hafa	   áhrif	   á	   þróun	   stefnu.	   Þessir	   áhrifaþætti	   eru	   flokkaðir	  

niður	   í	   styrkleika,	   veikleika,	   ógnanir	   og	   tækifæri.	   Styrk-‐	   og	   veikleikar	   snúa	   að	   innra	  

umhverfi	  fyrirtækja	  og	  vísa	  til	  þeirrar	  stefnufærni	  og	  getu	  sem	  fyrirtæki	  býr	  yfir.	  Ógnanir	  

og	  tækifæri	  snúa	  aftur	  á	  móti	  að	  ytra	  umhverfi	  fyrirtækja.	  	  

Markmið	  SVÓT	  greiningar	  er	  að	  greina	  það	  að	  hversu	  miklu	   leiti	  styrk-‐	  og	  veikleikar	  

eru	   tengdir,	   eða	   færir	   um	   að	   bregðast	   við,	   þeim	   breytingum	   sem	   eiga	   sér	   stað	   innan	  

rekstrarumhverfis	   fyrirtækja.	   SVÓT	   greining	   er	   ekki	   gagnleg	   nema	   hún	   sé	   notuð	   til	  

samanburðar	  þar	  sem	  stefnufærni	  og	  geta	  fyrirtækja	  er	  tengd	  samkeppnisaðilum	  þeirra.	  

Ef	  tækifæri	  í	  samkeppnisumhverfinu	  eru	  ónýtt	  af	  samkeppnisaðilum	  myndast	  svokallað	  

stefnugat	   (e.	   strategic	   gap).	   SVÓT	   greining	   getur	   verið	   gagnlegur	   grunnur	   til	   þess	   að	  

mynda	   stefnukosti	   (e.	   strategic	   options),	   meta	   framtíðarmöguleika	   varðandi	  

framkvæmd	   stefnu	   og	   meta	   það	   að	   hversu	   miklu	   leyti	   fyrirtæki	   eru	   fær	   um	   um	   að	  

standa	  undir	  stefnu.	  	  

Við	  SVÓT	  greiningu	  er	  hætta	  á	  því	  að	  falla	  í	  tvær	  algengar	  gildrur.	  Mikilvægt	  er	  að	  það	  

komi	  skýrt	   fram	  hvaða	  áhrifaþættir	   skipta	  miklu	  máli	  og	  hverjir	   skipta	  minna	  máli.	  Oft	  

eru	   settir	   fram	  of	   langir	   listar	   af	   áhrifaþáttum	   sem	   virðast	   vera	   styrkleikar,	   veikleikar,	  

ógnanir	   eða	   tækifæri.	   Þá	   er	   einnig	   hætta	   á	   því	   að	   dregnar	   séu	   of	   almennar	   ályktanir	  

varðandi	   stefnufærni	   fyrirtækja	   sem	   útskýra	   ekki	   undirliggjandi	   ástæður	   færninnar.	  

SVÓT	   er	   ekki	   staðkvæmd	   fyrir	   nákvæmari	   greiningar	   heldur	   dregur	   hún	   fram	   aðal	  

áhrifaþætti	  (Johnson	  o.fl.,	  2008).	  	  

4 Greining	  á	  rekstrarumhverfi	  blandaðra	  búa	  	  

Þar	  sem	  blönduð	  bú	  eru	  hér	  skilgreind	  sem	  þau	  bú	  sem	  leggja	  stund	  á	  bæði	  sauðfjár-‐	  og	  

nautgriparækt	   verður	   að	   hafa	   það	   í	   huga	   við	   greiningu	   að	   hér	   er	   um	   að	   ræða	   tvær	  

viðskiptaeiningar;	   sauðfjárræktun	   og	   nautgriparæktun.	   Eftirfarandi	   greining	   byggir	   á	  

fyrirliggjandi	   gögnum	   auk	   þess	   sem	   óformleg	   viðtöl	   voru	   tekin	   við	   búfræðing	   og	   tvo	  

bændur	   sem	   starfrækja	   blönduð	   bú.	   Ekki	   var	   lagður	   fyrir	   staðlaður	   spurningalisti	   en	  

markmið	  viðtalana	  var	  að	  veita	  höfundi	  innsýn	  inn	  i	  daglegan	  rekstur	  blandaðra	  búa.	  	  

4.1 PESTEL	  	  
Við	  PESTEL	  greiningu	  ber	  að	  hafa	  i	  huga	  að	  hún	  greinir	  áhrif	  á	  öll	  fyrirtæki	  í	  heild	  sinni	  og	  

vísar	  eftirfarandi	  greining	  því	   til	   íslensks	   landbúnaðar	  en	  ekki	  aðeins	  til	  blandaðra	  búa.	  

Þegar	   litið	  er	  til	  ytra	  umhverfis	   landbúnaðarins	  er	  á	  gríðarlega	  miklu	  að	  taka	  og	  verður	  

hér	  stiklað	  á	  þeim	  þáttum	  sem	  hafa	  hvað	  mest	  áhrif	  á	  hann.	  Helstu	  áhrifaþætti	  má	  sjá	  á	  

mynd	  7	  en	  farið	  er	  í	  nánari	  útlistun	  þeirra	  í	  þessum	  kafla.	  

	  

Mynd	  7:	  PESTEL	  greining	  íslensks	  landbúnaðar	  

4.1.1 Pólitískt	  umhverfi	  	  

Pólitíkst	  umhverfi	  hefur	  gríðarleg	  áhrif	  á	  framtíð	  landbúnaðar.	  Má	  þar	  sérstaklega	  nefna	  

mismunandi	  áherslur	  stjórnmálaflokka	  hvað	  varðar	  aðild	  að	  Evrópusambandinu	  (ESB)	  en	  

gangi	   Ísland	   í	   ESB	  mun	   rekstrarumhverfi	   landbúnaðarins	   verða	   fyrir	  miklum	  áhrifum.	   Í	  

áfangaskýrslu	  Utanríkisráðuneytisins	  frá	  árinu	  2003	  kemur	  fram	  að	  innganga	  Íslendinga	  í	  

ESB	   muni	   leiða	   til	   samdráttar	   og	   tekjumissis	   í	   landbúnaði	   og	   afurðastöðvum	   vegna	  

breytinga	  sem	  gera	  má	  ráð	  fyrir	  að	  verði	  á	  markaðshlutdeild	   innlendrar	  framleiðslu	  og	  

innfluttrar	   (Utanríkisráðuneytið,	   2003).	   Stjórnmálaflokkarnir	   hafa	   einnig	   mismunandi	  

viðhorf	  til	   landbúnaðarins	  almennt	  og	  skiptir	  það	  atvinnugreinina	  því	  miklu	  máli	  hvaða	  

flokkar	   sitja	   í	   ríkisstjórn	   landsins.	   Síðastliðið	   kjörtímabil	   hefur	   ríkisstjórn	   Íslands	   tekið	  

þátt	  í	  aðildarviðræðum	  ESB,	  en	  meirihluta	  hennar	  skipa	  Samfylkingin	  og	  Vinstri-‐grænir.	  

Samkvæmt	  nýjustu	  könnunum	  lítur	  allt	  þó	  allt	  út	  fyrir	  að	  núverandi	  ríkistjórn	  muni	  víkja	  í	  

komandi	  kosningum.	  Vaxandi	  stuðningur	  mælist	  við	  Framsóknarflokkinn	  en	  það	  ættu	  að	  

vera	   jákvæðar	   fréttir	   fyrir	   íslenskan	   landbúnað	   þar	   sem	   að	   í	   ályktunum	   flokkþings	  

Framsóknarmanna	   (2013)	   kemur	   fram	   að:	   „Framsóknarflokkurinn	   telur	   hag	   lands	   og	  

þjóðar	  best	  borgið	  utan	  Evrópusambandsins.	  Ekki	  verði	  haldið	  lengra	  í	  aðildarviðræðum	  

við	   Evrópusambandið	   nema	   að	   undangenginni	   þjóðaratkvæðagreiðslu.”	  

(Framsóknarflokkurinn,	  2013,	  bls.	  24).	  

4.1.2 Efnahagslegt	  umhverfi	  	  

Efnahagslegt	   umhverfi	   Íslands	   hefur	   breyst	  mikið	   á	   síðastlinum	   árum.	   Árið	   2008	   varð	  

gríðarlegur	   samdráttur	   í	   íslensku	   efnahagslífi	   sem	   hafði	   slæm	   áhrif	   á	   gjaldeyrismál	  

þjóðarinnar	  auk	  þess	  sem	  gengi	  krónunnar	  féll	  og	  	  aðgangur	  að	  lánsfé	  varð	  takmarkaður	  

(Seðlabanki	   Íslands,	   2009).	   Mikilvægt	   hefur	   því	   verið	   fyrir	   Íslendinga	   að	   draga	   úr	  

gjaldeyrisnotkun	  sinni	  og	  er	  innanlandsframleiðsla	  kjörin	  til	  þess.	  	  

Samkvæmt	   Seðlabanka	   Íslands	   (2012)	   hefur	   verðbólga	   farið	   lækkandi	   síðastliðna	  

mánuði	   og	   hefur	   starfsumhverfi	   fyrirtækja	   verið	   hagstætt	   að	  mörgu	   leyti.	   Enn	   fremur	  

kemur	  fram	  hjá	  Seðlabanka	  Íslands	  (2012)	  að:	  

Óvissa	   í	   rekstrarumhverfi	   fyrirtækja	   tengist	  meðal	  annars	   fjármagnshöftum	  
og	   losun	  þeirra.	   Íslensk	   fyrirtæki	   eru	   enn	  mjög	   skuldsett,	  meðal	   annars	   að	  
hluta	   í	   gengisbundnum	   lánum.	   Verði	   verulegur	   óstöðugleiki	   á	  
gjaldeyrismarkaði	   gætu	   efnahagsreikningar	  margra	   fyrirtækja	   veikst.	   Losun	  
hafta	  kann	  einnig	  að	  hafa	   í	   för	  með	  sér	  hærri	   innlendan	  fjármagnskostnað.	  

Til	   lengri	   tíma	   litið	   er	   því	   óhjákvæmilegt	   að	   fyrirtækin	   aðlagi	  
efnahagsreikninga	   sína	   að	  markaðsvöxtum	   utan	   haftaumhverfisins	   sem	   og	  
arðsemi	  fjárfestingakosta	  velti	  ekki	  á	  höftunum	  (Seðlabanki	  Íslands,	  2012).	  	  

Þrátt	  fyrir	  að	  efnahagslegt	  umhverfi	  geti	  haft	  mikil	  áhrif	  á	  íslenskan	  landbúnað	  getur	  

hann	   stutt	   þjóðina	   þegar	   þrengir	   að	   í	   efnahagsmálum.	   Í	   kjölfar	   efnahagshrunsins	   árið	  

2008	  var	  mikið	  rætt	  um	  fæðuöryggi	  og	  hversu	  mikilvægt	  það	  væri	  fyrir	  þjóðina	  að	  hafa	  

eigin	   matvælaframleiðslu	   (Bændasamtök	   Íslands,	   2009).	   Beingreiðslur	   til	   bænda	   eru	  

einnig	   hluti	   af	   efnahagsumhverfi	   landbúnaðarins	   en	   þær	   hafa	   lengi	   verið	   umdeildar.	  

Margir	  telja	  að	  styrkjakerfið	  sé	  flókið	  og	  kostnaðarsamt.	  	  

4.1.3 Félags-‐	  og	  menningarlegt	  umhverfi	  	  

Á	   síðustu	   áratugum	  hafa	   fólksflutningar	   frá	   dreifbýli	   til	   þéttbýlis	   verið	  miklir.	   Ástæður	  

flutningana	  kunna	  að	  vera	  að	  mörgu	  leiti	  félags-‐	  og	  menningarlega	  tengdar.	  Í	  þéttbýli	  er	  

betra	   aðgengi	   að	   heilbrigðis-‐	   og	  menntastofnunum,	   skilvirkari	   samgöngur	   og	   styttra	   í	  

afþreyingu.	   Þessi	   þróun	   er	   ekki	   góð	   fyrir	   landbúnaðinn	   og	   þjóðina	   í	   heild	   sinni.	  

Landbúnaður	   skapar	   mikilvægt	   hlutverk	   lífsviðurværis	   á	   dreifbýlissvæðum	   utan	  

suðvesturhluta	   landsins,	   auk	   þess	   sem	   hann	   skapar	   landbyggðinni	   atvinnu.	  

Landbúnaðurinn	  tengist	  þó	  einnig	  fjölda	  starfa	  innan	  þéttbýlis.	  Í	  þeim	  sveitafélögum	  þar	  

sem	   mikil	   fólksfækkun	   hefur	   orðið,	   reynist	   sífellt	   erfiðara	   að	   halda	   úti	   þjónustu	   en	  

landbúnaðurinn	   leggur	   grunn	   hennar	   (Atvinnuvega-‐	   og	   nýsköpunarráðuneytið,	   e.d.).	  

Félags-‐	  og	  menningarlegt	  umhverfi	  getur	  því	  haft	  gríðarleg	  áhrif	  á	  landbúnað,	  en	  eins	  og	  

stendur	  er	  almennur	  og	  pólitískur	  vilji	  að	  styðja	  við	  hann.	  Ef	  breytingar	  yrðu	  þar	  á	  yrði	  

atvinnugreinin	  að	  öllum	  líkindum	  í	  vanda	  stödd.	  	  

Ýmis	   tækifæri	   liggja	   þó	   í	   félags-‐	   og	   menningarlega	   umhverfinu	   en	   Guðrún	   Þóra	  

Gunnarsdóttir	   (2001)	   taldi	   á	   ráðuneytafundi	   2001	   að	   sérstök	   tækifæri	   myndu	   liggja	   í	  

ferðaþjónustu	  í	  sveitum.	  Aukin	  eftirspurn	  er	  eftir	  lífsægðum	  sem	  felast	  í	  kyrrð	  og	  ró	  auk	  

þeirra	   tengsla	   sem	   myndast	   á	   nánu	   samspili	   manns	   og	   náttúru	   (Guðrún	   Þóra	  

Gunnarsdóttir,	  2001).	  	  

4.1.4 Tæknilegt	  umhverfi	  	  

Breyting	   á	   tæknilegu	   umhverfi	   landbúnaðar	   hefur	   gjörbreytt	   atvinnugreininni.	  

Vélvæðingin	  hafði	  gríðarlega	  mikil	  áhrif	  á	  landbúnað	  þar	  sem	  færri	  starfsmenn	  þurfti	  til	  

þess	  að	  framleiða	  vörur.	  Dráttarvélin,	  skurðgrafan	  og	  jarðýtan	  hafa	  skipt	  miklu	  máli	  fyrir	  

bændur	  og	  auðveldað	  störf	  þeirra	  til	  muna	  (Páll	  Lýðsson,	  2008).	  Frá	  því	  að	  vélvæðingin	  

gekk	   yfir	   hafa	   þó	   ýmsar	   tækninýjungar	   komið	   til	   sögunnar	   sem	   hafa	   skipt	   landbúnað	  

miklu	   máli.	   Sérstaklega	   má	   nefna	   þá	   þróun	   sem	   orðið	   hefur	   í	   sambandi	   við	  

nautgriparækt	  en	  mikil	  vinnuhagkæmni	  skapaðist	  með	  tilkomu	  mjaltaþjóna.	  

Upplýsingatæknibyltingin	   hefur	   þá	   einnig	   haft	   mikil	   áhrif	   á	   bændur	   sem	   nú	   geta	  	  

skráð	   gripi	   í	  miðlæga	   gagnagrunna	   búfjárræktarinnar.	   Í	   dag	   eru	   flestir	   bændur	   orðnir	  

tölvuvæddir	  sem	  gerir	  samkipti	  	  þeirra	  á	  milli	  mun	  auðveldari	  og	  upplýsingaflæði	  betra.	  

Landbúnaðarráðuneytið	   hóf	   meðal	   annars	   átaksverkefni	   árið	   2002	   sem	   var	   kallað	  

Upplýsingatækni	  í	  dreifbýli	  (UD).	  Samkvæmt	  Árna	  Gunnarssyni	  (2006)	  var	  markmið	  þess	  

„að	   auðvelda	   bændum	   að	   nýta	   sér	   kosti	   upplýsingasamfélagsins	   og	   hvetja	   til	   net-‐	   og	  

tövuvæðingar	   í	   dreifbýli.”	   Á	   fjórum	   árum	   höfðu	   á	   þriðja	   þúsund	   bænda	   nýtt	   sér	  

námskeiðið	  (Árni	  Gunnarsson,	  2006).	  

Hérna	   má	   greinilega	   sjá	   hvernig	   tæknilegt	   umhverfi	   og	   félags-‐	   og	   menningarlegt	  

umhverfi	   tengjast.	   Vegna	   vélvæðingarinnar	   voru	   færri	   ársstörf	   í	   boði	   innan	  

landbúnaðarins	   sem	   gerði	   það	   að	   verkum	   að	   fólksflótti	   myndaðist	   úr	   sveitum.	   Íbúar	  

landsbyggðarinnar	   fluttu	  þá	  til	  þéttbýlisstaða	   í	   leit	  að	  atvinnu	  (Magnus.	  S.	  Magnússon,	  

1993).	  Stöðug	  tæknileg	  þróun	  er	   í	   landbúnaði	  og	  mun	  sennilega	  koma	  til	  með	  að	  vera	  

það	  áfram	  þar	  sem	  markvisst	  er	  reynt	  að	  ná	  fram	  vinnuhagkvæmni.	  

4.1.5 Umhverfismál	  	  

Bændur	   láta	   umhverfismál	   sig	   miklu	   skipta.	   Þeir	   stunda	   markvissa	   ræktun	   og	   sumir	  

hverjir	   skógrækt,	   auk	   þess	   sem	   landgræðsla	   hefur	   verið	   stór	   hluti	   af	   störfum	   þeirra	   í	  

mörg	  ár.	  Almennt	  vilja	  bændur	  tryggja	  komandi	  kynslóðum	  sömu	  umhverfisgæði	  og	  við	  

búum	   við	   í	   dag	   og	   stefna	   að	   því	   með	   góðri	   umgengni,	   bæði	   hvað	   varðar	   náttúru	   og	  

dýralíf	   (Bændasamtök	   Íslands,	   2009).	   Landbúnaður	   gengir	   því	   mikilvægu	   hlutverki	   í	  

umhverfismálum	  en	  stafar	  ekki	  ógn	  af	  þeim.	  	  

4.1.6 Lagalegt	  umhverfi	  

Mikið	  af	  lögum	  og	  reglugerðum	  er	  til	  á	  sviði	   landbúnaðarmála.	  Bændur	  eru	  mjög	  háðir	  

lagalega	  umhverfi	  sínu	  en	  stórtækar	  breytingar	  á	  því	  geta	  haft	  mikil	  áhrif	  á	   landbúnað.	  

Má	   þér	   séstaklega	   nefna	   Lög	   um	   framleiðslu,	   verðlagningu	   og	   sölu	   á	   búvörum	   nr.	  

99/1993,	   sem	   leggja	   grunninn	   að	   því	  markaðsumhverfi	   sem	   landbúnaðurinn	   starfar	   í.	  

Lagaumhverfi	  sem	  varðar	  hinn	  daglega	  rekstur	  bænda	  er	  nokkuð	  skýrt	  og	  til	  dæmis	  er	  

hægt	  að	  nálgast	  yfirlit	  yfir	  öll	  helstu	  lög	  og	  reglugerðir	  á	  sviði	  landbúnaðarmál	  í	  handbók	  

bænda	  (Tjörvi	  Bjarnason,	  2011).	  	  

Hér	  tengjast	  pólitískt-‐	  og	  lagalegt	  umhverfi	  saman	  en	  verði	  svo	  að	  Ísland	  gangi	  í	  ESB	  

gjörbreytir	  það	  öllum	  þeim	  íslensku	  reglum	  sem	  nú	  eru	  í	  gildi	  varðandi	  landbúnað.	  EES	  

reglugerðir	  sem	  varða	  landbúnað	  eru	  mjög	  flóknar	  og	  taka	  stöðugum	  breytingum.	  Í	  dag	  

er	   Ísland	   enn	   undanskilið	   EES	   samningnum	  hvað	   landbúnað	   varðar	   en	   fremur	   ólíklegt	  

telst	  að	  þær	  undanþágur	  munu	  halda,	  gangi	  Ísland	  í	  ESB.	  

4.2 Fimm	  krafta	  líkan	  Porters	  	  
Fimm	   krafta	   líkan	   Porters	   greinir	   þá	   samkeppniskrafta	   sem	   hafa	   áhrif	   á	   hagnaðarvon	  

blandaðra	   búa.	   Þar	   sem	   blönduð	   bú	   samanstanda	   af	   sauðfjár-‐	   og	   nautgriparækt	   geta	  

mismunandi	  kraftar	  haft	  áhrif	  á	  hvora	  einingu	  fyrir	  sig.	  	  Greiningin	  undirstrikar	  betur	  þá	  

styrk-‐	  og	  veikleika	  sem	  atvinnugreinin	  hefur.	  	  

4.2.1 Hætta	  á	  inngöngu	  nýrra	  aðila	  	  

Þegar	   litið	   er	   til	   hættu	   á	   inngöngu	   nýrra	   aðila	   verður	   að	   byrja	   á	   því	   líta	   til	   stöðu	   og	  

þróunar	   nýliðunar	   í	   nautgripa-‐	   og	   sauðfjárrækt.	   Samkvæmt	   Helga	   Elí	   Hálfdánarsyni	  

(2012)	  hefur	  hlutfallsleg	  nýliðun	  í	  nautgriparækt	  verið	  nokkuð	  stöðug	  síðastliðin	  áratug;	  

um	  5%	  af	  skráðum	  nautgripaeigendum.	  Á	  sama	  tíma	  var	  vegið	  meðaltal	   fráliðunar	  um	  

9,6%.	  Því	  er	  ljóst	  að	  fráliðar	  hafa	  verið	  fleiri	  en	  nýliðar	  á	  síðastliðnum	  árum.	  Hvað	  varðar	  

sauðgriparækt	   hefur	   vegið	  meðatal	   nýliðunar	   á	   sama	   tímabili	   verið	   um	   5,3%	   á	   ári	   og	  

fráliðunar	   um	   7,1%.	   Það	   er	   því	   ljóst	   að	   nýliðun	   í	   báðum	   greinum	   er	   lítil	   (Helgi	   Elí	  

Hálfdánarson,	  2012).	  	  

Aðgangshindranir	  	  

Þegar	   litið	   er	   til	   aðgangshindana	   í	   nautgriparækt	   er	   ljóst	   að	   þær	   eru	   nokkrar.	   Ber	   þar	  

fyrst	  að	  nefna	  fjárþörf	  en	   jarðaverð	  er	  hátt	  auk	  þess	  sem	  mikill	  kostnaður	  fylgir	  því	  að	  

koma	   upp	   búnaði	   til	   mjólkurframleiðslu	   og	   verða	   sér	   út	   um	   greiðslumark.	   Núverandi	  

greiðslumarkskerfi	   mjólkur	   myndi	   falla	   undir	   stefnur	   og	   reglur	   stjórnvalda	   en	   það	  

myndar	   einnig	   hindrun	   fyrir	   nýliða	   (Helgi	   Elí	   Hálfdánarson,	   2012).	   Auk	   þess	   þurfa	  

bændur	  að	  verða	  sér	  út	  um	  mjólkursöluleyfi	  til	  þess	  að	  mega	  stunda	  mjólkurframleiðslu.	  

Aðgangshindarnir	  hvað	  varðar	  sauðfjárrækt	  eru	  öllu	  lægri	  en	  í	  nautgriparækt	  en	  þar	  

er	  jarðaverð	  einnig	  hátt.	  Kostnaður	  við	  að	  koma	  sér	  upp	  tækjum	  og	  aðstöðu	  er	  ekki	  jafn	  

mikill	   og	   í	   nautgriparækt	   en	   á	   móti	   kemur	   að	   afkoma	   sauðfjárræktar	   er	   lélegri	   en	  

nautgriparæktar	   (Helgi	   Elí	   Hálfdánarson,	   2012;	   Hagstofa	   Íslands,	   2013).	  

Stærðarhagkvæmni	   getur	   einnig	   verið	   aðgangshindrun	   hvað	   varðar	   nautgriparækt.	  

Mjólkurframleiðslu	   fylgir	   hár	   fastur	   kostnaður	  og	   svarar	  það	  því	   ekki	   kostnaði	   að	   vera	  

með	  mjög	   litla	   framleiðslu.	   Sauðfjárbú	   bera	  mun	  minni	   fastan	   kostan	   en	   kúabú	   og	   er	  

stærðarhagkvæmni	  þar	  því	  ekki	  mikil	  aðgangshindrun	  (Hagstofa	  Íslands,	  2013).	  	  

4.2.2 Styrkur	  birgja	  	  

Styrkur	   birgja	   er	   nokkur	   þegar	   litið	   er	   til	   nautgripa-‐	   og	   sauðfjárræktar.	   Af	   þessum	  

framleiðsluþáttum	  hafa	  birgjar	  þó	  mest	  völd	  gagnvart	  mjólkurframleiðendum.	  

Samkvæmt	  Hagstofu	  Íslands	  (2013)	  var	  aðfangahlutfall	  framleiðsluvirðis	  búfjárræktar	  

á	  bilinu	  63-‐68%	  á	  árunum	  2007-‐2011.	  Bændur	  eyða	  því	  miklum	  fjármunum	  í	  aðföng	  og	  

má	  rekja	  um	  helming	  þeirra	  til	  fóðurs.	  Ef	  borin	  eru	  saman	  árin	  2010	  og	  2011	  kemur	  í	  ljós	  

að	   aukning	   varð	   á	   aðfanganotkun	   um	   7,8%.	   Ef	   reiknað	   er	   á	   föstu	   verðlagi	   dróst	  

aðfanganotkun	   þó	   saman	   á	   milli	   þessara	   ára	   um	   2,8%	   sem	   segir	   okkur	   að	   þessa	  

aukningu	  má	  alla	  rekja	  til	  verðhækkana	  (Hagstofa	  Íslands,	  2013).	  	  

Sumir	  bændur	  gefa	  aðkeypt	  fóður	  á	  meðan	  aðrir	  rækta	  fóður	  í	  gripi	  sína	  að	  stærstum	  

hluta	   sjálfir.	   Talsverður	   kostnaður	   getur	   því	   myndast	   við	   fóðuröflun.	   Rækti	   bændur	  

fóður	   sjálfir	  myndast	   stærsti	  hluti	   kostnaðar	   við	   innkaup	  á	  áburði,	  plasti	  og	  garni,	   auk	  

þess	   sem	   nýta	   þarf	   vélar	   og	   við	   rekstur	   þeirra	   skapast	   t.d.	   olíukostnaður.	   Birgjar	   sem	  

selja	  áburð,	  plast	  og	  garn	  eru	  nokkrir	  og	  ríkir	  samkeppni	  þeirra	  á	  milli.	  Ekki	  er	  því	  mikil	  

hætta	   á	  því	   að	  þeir	   hækki	   vöruverð	  mjög	  mikið	  nema	   til	   að	   standa	   straum	  af	   breyttu	  

efnahagsástandi.	  Þessir	  birgjar	  eru	  einnig	  háðir	  bændum	  þar	  sem	  stór	  hluti	  af	  innkomu	  

þeirra	  verður	  til	  vegna	  bænda.	  Myndu	  bændur	  skyndilega	  hætta	  viðskiptum	  við	  þá	  yrðu	  

þeir	   fyrir	  gífurlegu	   fjárhagslegu	   tjóni.	  Skiptikostnaður	  bænda	  er	   lítill	   sem	  enginn	  þegar	  

kemur	  að	  því	  að	  kaupa	  áburð,	  plast	  og	  garn	  og	  eiga	  þeir	  því	  auðvellt	  með	  að	  skipta	  um	  

birgja	  sýnist	  þeim	  svo.	  	  

Þeir	  sem	  leggja	  stund	  á	  mjólkurframleiðslu	  eru	  örlítið	  meira	  háðir	  birgjum	  sínum.	  Eins	  

og	  með	  kjötframleiðendurna	  heyja	  flestir	  bændur	  til	  þess	  að	  fóðra	  kýr	  sínar	  og	  þurfa	  því	  

að	  standa	  undir	  kostnaði	  vegna	  áburðar,	  plasts,	  garns	  og	  tækja.	  Mjólkurkúm	  er	  þó	  einnig	  

gefið	   kjarnfóður	   en	   það	   eykur	   nyt	   þeirra.	   Kostnaður	   við	   innkaup	   á	   kjarnfóðri	   er	  mjög	  

mikill	  og	  getur	  verðlag	  á	  því	   skipt	  bændur	  miklu	  máli.	   Eins	  og	  áður	  eru	  nokkrir	  birgjar	  

sem	  bjóða	  uppá	   kjarnfóður	  og	   ríkir	   samkeppni	   þeirra	   á	  milli.	   Kúabændur	   er	   líklegri	   til	  

þess	   að	   skuldbinda	   sig	   birgja	   heldur	   en	   sauðfjárbændur.	   Eigi	   bóndi	   ekki	   síló	   undir	  

kjarnfóður	  sitt	  getur	  hann	  gert	  samning	  við	  sinn	  birgja.	  Birginn	  útvegar	  þá	  sílóin	  og	  þann	  

búnað	  sem	  þarf	  til	  þess	  að	  hægt	  sé	  að	  gefa	  kjarnfóðrið.	  Þessir	  samningar	  gilda	  yfirleitt	  til	  

um	  8	  ára	  og	  skuldbindur	  þá	  bóndinn	  sig	  til	  þess	  að	  kaupa	  kjarnfóður	  af	  sama	  birgjanum.	  

Það	  er	  þó	  hægt	  að	  losa	  sig	  undan	  þessum	  samningum	  með	  því	  að	  greiða	  þá	  upp.	  	  

Þeir	  mjólkurframleiðendur	  eru	  nota	  mjaltaþjóna	  geta	  einnig	   læstst	   inni	   (e.	   lock	   in)	   í	  

viðskiptum	   við	   söluaðila	   þeirra.	   Til	   þess	   að	   geta	   notað	   mjaltaþjóninn	   þarf	   einnig	   að	  

kaupa	  mjólkurkerfi	   og	  mjólkurtank	   frá	   sama	   aðila	   auk	   þess	   sem	  mælst	   er	   til	   þess	   að	  

kjarnfóðurbásar	   komi	   frá	   sama	   framleiðanda.	  Þetta	  eru	  því	  miklar	   fjárfestingar.	   Flestir	  

bændur	   sem	   fjárfesta	   í	   mjaltaþjónum	   gera	   einnig	   þjónustusamning	   við	   söluaðilann.	  

Hann	  er	  þá	  skuldbundinn	  til	  þess	  að	  þjónusta	  bóndann	  komi	  upp	  einhver	  vandamál	  eða	  

bilanir	   varðandi	   mjaltaþjóninn.	   Bóndinn	   borgar	   þó	   fyrir	   þennan	   þjónustusamning.	  

Þannig	   hefur	   söluaðilinn	   læst	   bóndann	   inn	   í	   viðskiptum	   með	   stöðluðum	   búnaði	   og	  

þjónustusamningi.	  	  

Heilt	  á	   litið	  ætti	  báðum	  viðskiptaeiningum	  ekki	  að	  steðja	  mikil,	  bein	  ógn	  af	  birgjum,	  

þrátt	   fyrir	  að	  völd	  þeirra	  séu	  einhver.	  Verðhækkanir	  á	  aðföngum	  geta	  komið	  bændum	  

sérstaklega	  í	  koll	  þar	  sem	  þeir	  geta	  ekki	  yfirfært	  þær	  á	  viðskiptavini	  sína.	  Verðhækkanir	  

birgja	   geta	   þessvegna	   haft	   mikil	   áhrif	   á	   bændur	   en	   huga	   verður	   að	   því	   að	   þessar	  

hækkanir	  kæmu	  sennilega	  til	  vegna	  efnahasglegra	  áhrifa	  en	  ekki	  vegna	  þess	  að	  birgjar	  

ætluðu	  að	  auka	  hagnað	  sinn.	  Bændur	  geta	  farið	  á	  milli	  staða	  og	  valið	  bestu	  verðin	  auk	  

þess	  sem	  þeir	  geta	  látið	  birgja	  gera	  sér	  tilboð.	  Mjög	  algengt	  er	  að	  bændur	  séu	  með	  fasta	  

prósentu	  í	  afslátt	  hjá	  birgjum	  sínum	  auk	  þess	  sem	  oft	  er	  boðið	  upp	  á	  magnáfslátt.	  	  

Ógn	   af	   birgjum	  væri	  meiri	   ef	   ekki	   væri	   fyrir	   lög	   um	   framleiðslu	   og	   sölu	   á	   búvörum	  

(nr.99/1993)	   en	   samkvæmt	   15.grein	   þeirra	   er	   verðlagsnefnd	   heimilt	   „að	   breyta	  

heildsöluverði	   á	   búvörum	   hafi	   orðið	   breytingar	   í	   afurðaverði	   til	   framleiðenda	   eða	  

rekstrakostnaði	   og	   vinnulaunum	   við	   vinnslu	   búvara.”	  Ógnin	   sem	  hér	   steðjar	   að	   er	   því	  

aðallega	   tilkomin	   vegna	   áhrifaþátta	   í	   ytra	   umhverfi	   búanna.	   Breytingar	   í	   efnahagslegu	  

umhverfi	  hafa	  áhrif	  á	  birgja	  og	  það	  skilar	  sér	  svo	   í	  verðlagi	   til	  bænda.	  Má	  því	  segja	  að	  

blönduðum	  búum	  stafi	  óbein	  ógn	  af	  birgjum.	  	  

4.2.3 Styrkur	  viðskiptavina	  	  

Styrkur	   viðskiptavina	   er	   ekki	   mikill	   gagnvart	   þeim	   sem	   framleiða	   mjólk,	   kinda-‐	   og	  

nautakjöt.	   Ástæður	   þess	   eru	   helst	   þær	   að	   íslenska	   ríkið	   hefur	   tryggt	   framleiðendum	  

markað	   fyrir	   framleiðslu	   sína,	   auk	   þess	   sem	   þeim	   er	   tryggt	   lágmarksverð	   fyrir	   afurðir	  

sínar.	  Afurðastöðvarnar	  krefjast	  þó	  ákveðinna	  gæða	  og	  greiða	  bændum	  í	  samræmi	  við	  

þau.	   Þá	   eru	   viðmiðunarverð	   landsambanda	   sauðfjár-‐	   og	   kúabænda	   ennig	   höfð	   til	  

hliðsjónar	  (Lög	  um	  framleiðslu,	  verðlagningu	  og	  sölu	  á	  búvörum	  nr.	  99/1993).	  

Bændur	  sem	  selja	  afurðir	  sínar	  sjálfir,	  þ.e.	  ekki	  til	  afurðastöðva,	  eru	  aðeins	  lítið	  brot	  

af	  þeim	  sem	  stunda	  hefðbundinn	  búskap	  og	  verða	  því	  ekki	  ræddir	  í	  þessu	  samhengi.	  	  

4.2.4 Ógn	  staðkvæmdarvara	  	  

Þegar	   litið	   er	   til	   framleiðsluafurða	   sauðfjár-‐	   og	   nautgriparæktunar	   er	   lítil	   ógn	   af	  

staðkvæmdarvörum.	  Erfitt	  er	  að	  hugsa	  sér	  vörur	  sem	  neytendur	  myndu	  kaupa	  í	  staðinn	  

fyrir	   nauta-‐	   og	   kindakjöt,	  mjólk	   og	   ull	   nema	   helst	   þá	   annað	   kjöt	   eins	   og	   kjúkling	   eða	  

svínakjöt.	   Þetta	   myndi	   þó	   mikið	   breytast	   ef	   innflutningshöft	   gagnvart	  

landbúnaðarafurðum	  yrðu	  felld	  niður.	  	  

Yrði	  innflutningur	  leyfður	  myndi	  íslenskur	  landbúnaður	  í	  heild	  sinni	  að	  öllum	  líkindum	  

eiga	  erfitt	  uppdráttar	  vegna	  mikilla	  breytinga	  á	  markaðshlutdeild	  innlendrar	  framleiðslu	  

og	   innfluttrar	   (Utanríkisráðuneytið,	  2003).	  Atvinnugreinin	  myndi	   sennilegast	   leggast	   af	  

að	  stórum	  hluta	  en	  þeir	   sem	  áfram	  myndu	   framleiða	   t.d.	   íslenskt	  kinda-‐	  og	  nautakjöt,	  

yrðu	  á	  keppa	  á	  grundvelli	  aðgreiningar	  þar	  sem	  gert	  yrði	  útá	  gæði	  og	  sérstöðu.	  	  

4.2.5 Samkeppni	  	  

Samkvæmt	   Porter	   (2008)	   dregur	   mikil	   samkeppni	   úr	   hagnaðarvon	   atvinnuvegar.	   Það	  

hversu	   mikið	   hún	   dregur	   úr	   hagnaðarvoninni	   ræðst	   hins	   vegar	   af	   tveim	   þáttum;	   af	  

hversu	  miklum	  ákafa	  fyrirtækin	  keppa	  og	  á	  hvaða	  forsendum	  (Porter,	  2008).	  	  

Í	   8.grein	   laga	   um	   framleiðslu,	   verðlagningu	  og	   sölu	   á	   búvörum	   (nr.99/1993)	   kemur	  

fram	  að	  „verðlagsnefnd	  ákveður	  við	  upphaf	  hvers	  verðlagsárs	  lámarksverð	  fyrir	  mjólk	  til	  

framleiðanda	   sem	   miðast	   við	   1.flokks	   mjólk	   með	   skilgreindu	   efnainnihaldi.	   Hverri	  

afurðastöð	   er	   þó	   heimilt	   að	   greiða	   framleiðendum	   hærra	   verð	   en	   lágmarksverð”.	  

Samhliða	  ákvörðun	  um	  lágmarksverð	  mjólkur	  metur	  verðlagsnefndin	  framleiðslukostnað	  

á	   nautakjöti	   frá	   framleiðanda	   og	   skráir	   hann.	   Slíkt	   hið	   sama	   er	   gert	   varðandi	  

framleiðslukostnað	   sauðfjárbænda.	   Landssamtökum	   kúa-‐	   og	   sauðfjárbænda	   er	   þó	  

heimilt	   að	   gefa	   út	   viðmiðunarverð	   fyrir	   einstaka	   flokka	   afurðana	   (Lög	   um	   framleiðslu,	  

verðlagningu	  og	  sölu	  á	  búvörum	  nr.99/1993).	  	  

	   Þar	   sem	  framleiðslu-‐	  og	  verðlagsstýring	  nær	   til	  bæði	  kúa-‐	  og	  sauðfjárbænda	  er	  

ljóst	  að	  þeir	  keppa	  ekki	  á	  grundvelli	  lægsta	  verðs.	  Allar	  framleiðslustöðvar	  fá	  	  greitt	  sama	  

verð	  frá	  hverri	  afurðastöð	  en	  örlitlu	  getur	  munað	  á	  verðlagi	  milli	  afurðastöðva	  þar	  sem	  

þeim	  er	  heimilt	  að	  greiða	  hærra	  verð	  en	  lágmarksverð.	  Eins	  og	  fram	  kemur	  í	  lögunum	  er	  

greitt	  eftir	  efnainnihaldi	  mjólkur	  en	  slíkt	  hið	  sama	  gildir	  um	  nauta-‐	  og	  kindakjöt,	  þó	  það	  

sem	  metið	  eftir	  öðrum	  stöðlum.	  Mismunandi	  verð	  fást	  því	  eftir	  gæðum	  vörunnar	  (Tjörvi	  

Bjarnason,	  2011).	  Bændur	  leggja	  sig	  því	  mikið	  fram	  við	  að	  skapa	  gæðafurðir	  með	  það	  að	  

markmiði	   að	   fá	   sem	   mest	   greitt	   fyrir	   þær.	   Sauðfjár-‐	   og	   kúabændur	   eru	   þó	   ekki	   í	  

samkeppni	  hvor	  við	  annan	  um	  aðgang	  að	  mörkuðum	  þar	  sem	  öllum	  er	  tryggt	  að	  afurðir	  

þeirra	   séu	   keyptar	   uppfylli	   þær	   gæðastaðla	   og	   hlýti	   framleiðslustýringu	   (Lög	   um	  

framleiðslu,	  verðlagningu	  og	  sölu	  á	  búvörum	  nr.99/1993).	  Því	  er	  ekki	  hægt	  að	  segja	  að	  

áköf	  samkeppni	  ríki	  á	  milli	  þeirra	  samkeppnisaðila	  sem	  fyrir	  eru	  á	  markaði.	  	  

Útgönguhindanir	  	  

Útgönguhindranir	  eru	  til	  staðar	  bæði	  fyrir	  sauðfjár-‐	  og	  nautgriparæktendur	  þar	  sem	  þeir	  

eiga	   sérhæfð	   tæki	   og	   eignir.	   Þessar	   útgönguhindranir	   eru	   ekki	   sérstaklega	   háar	   en	   þó	  

ívið	  hærri	  fyrir	  nautgriparæktendur.	  Vilji	  sauðfjár-‐	  eða	  nautgriparæktendur	  hætta	  rekstri	  

geta	  þeir	  selt	  allar	  eignir	  sínar,	  búfé,	  landið	  og	  greiðslumarkið.	  Það	  verð	  sem	  þeir	  fá	  fyrir	  

eignir	  sínar	  fer	  þó	  eftir	  gæðum	  þeirra	  og	  markaðsástandi	  hverju	  sinni.	  	  

Greiðslumark	  mjólkur	  er	   til	   dæmis	   stór	   fjárfesting.	   Sé	  mikill	  munur	   á	  því	   verði	   sem	  

bóndi	  greiddi	   fyrir	  greiðslumark	  sitt	  og	  þeirri	  upphæð	  sem	  hann	   fær	   fyrir	  að	  selja	  það	  

kemur	   hann	   að	   vitaskuld	   út	  með	   tapi.	   Samkvæmt	   reglugerð	   um	  markaðsfyrirkomulag	  

við	   aðilaskipti	   að	   greiðslumarki	   mjólkur	   á	   lögbýlum	   (nr.190/2011)	   kemur	   fram	   að	  

markaður	   fyrir	   greiðslumark	   mjólkur	   er	   aðeins	   haldinn	   tvisar	   á	   ári,	   þ.e.	   1.apríl	   og	  

1.nóvember	  ár	  hvert.	  Ákveði	  bóndi	  að	  hætta	  rekstri	   skiptir	  það	  því	  miklu	  máli	  hvenær	  

árs	  hann	  gerir	  það,	  en	  einungis	  er	  heimilt	  að	  bjóða	  til	  kaups	  á	  apríl-‐markaði	  það	  magn	  

greiðslumarks	   sem	   bóndinn	   hefur	   ekki	   nýtt	   innan	   verðlagsársins	   fyrir	   innlegg	   í	  

afurðarstöð	   (Reglugerð	   um	   markaðsfyrirkomulag	   við	   aðilaskipti	   að	   greiðslumarki	  

mjólkur	  nr.190/2011).	  Ákveði	  bóndi	  að	  leggja	  niður	  mjólkurframleiðslu	  sína	  í	  mars	  hefur	  

hann	  að	  öllum	  líkindum	  lagt	  inn	  í	  afurðastöð	  einhvern	  hluta	  greiðslumarks	  síns	  það	  sem	  

af	  er	  árinu.	  Það	  greiðslumark	  gæti	  hann	  því	  ekki	  selt	  fyrr	  en	  í	  nóvember.	  Þá	  getur	  einnig	  

verið	   ríkjandi	   óvissa	   um	   verð	   og	   magn	   þess	   greiðslumarks	   sem	   hann	   getur	   selt.	  

Matvælastofnun	   finnur	  út	   jafnvægisverð	  og	  magn	  á	  markaði	  en	  öll	   viðskipti	   sem	   fram	  

fara	  á	  viðkomandi	  markaðsdegi	  fara	  fram	  á	  því	  jafnvægisverði	  sem	  markaðurinn	  gefur	  í	  

hvert	  sinn	  (Reglugerð	  um	  markaðsfyrirkomulag	  við	  aðilaskipti	  að	  greiðslumarki	  mjólkur	  

nr.190/2011).	  Í	  BS-‐ritgerð	  Helga	  Elí	  Hálfdánarsonar	  (2012)	  kemur	  fram	  að	  vegið	  meðaltal	  

fráliðunar	   síðastliðin	   áratug	   væri	   hærra	   en	  nýliðunar,	   bæði	   hvað	   varðar	   nautgripa-‐	   og	  

sauðfjárrækt.	   Samkvæmt	   því	   ættu	   útgönguhindranir	   að	   vera	   lægri	   en	  

inngönguhindranir.	  Blönduð	  bú	  ættu	  því	  að	  búa	  við	  frekar	  lágan,	  stöðugan	  hagnað.	  

4.3 Virðiskeðjan	  	  
Við	  uppsetningu	   á	   virðiskeðu	  blandaðra	  búa	   verður	   að	   líta	   til	   þess	   að	  um	  er	   að	   ræða	  

tvær	   viðskiptaeiningar,	   þ.e.	   sauðfjár-‐	   og	   nautgripabúskap.	   Þannig	   er	   hægt	   að	   sjá	   hvar	  

virði	  skapast	  innan	  hverrar	  einingar.	  

4.3.1 Virðiskerfi	  blandaðra	  búa	  	  

Virðiskeðja	   blandaðra	   búa	   er	   hluti	   af	   stærra	   virðiskerfi	   sem	   samanstendur	   af	  

virðiskeðjum	   birga,	   afurðastöðva	   og	   neytenda	   eins	   og	   sjá	   má	   á	  mynd	   8.	   Virðiskeðjur	  

birgja	   hafa	   áhrif	   á	   virðiskeðjur	   blandaðra	   búa.	   Virðiskeðjur	   búanna	   hafa	   svo	   áhrif	   á	  

virðiskeðjur	  afurðastöðvana	  sem	  á	  endanum	  hafa	  áhrif	  á	  virðiskeðjur	  neytanda.	  	  

Mynd	  8:	  Virðiskerfi	  blandaðra	  búa	  

Birgjar	  selja	  búunum	  ýmis	  aðföng	  sem	  þau	  þurfa	  til	  þess	  að	  geta	   framleitt	  vörur	  sínar.	  

Afurðastöðvarnar	  þurfa	  svo	  framleiðsluvörur	  búanna	  til	  þess	  að	  geta	  framleitt	  full	  unna	  

vöru	  sem	  skapar	  virði	  fyrir	  neytendur	  og	  er	  því	  hluti	  af	  virðiskeðjum	  þeirra.	  

4.3.2 Virðiskeðjur	  blandaðra	  búa	  	  

Í	   niðurstöðum	  búreikninga	   2011	   kemur	   fram	  að	   lang	   flest	   bú	   eru	   fjölskyldu	  bú	  og	  því	  

rekin	  af	  fjölskyldum	  en	  aðeins	  eitt	  félagsbú	  taldist	  vera	  með	  blandaðan	  rekstur	  árið	  2011	  

(Hagþjónusta	   landbúnaðarins/Landbúnaðarháskóli	   Íslands,	   2012).	   Því	   má	   ætla	   að	  

skipulagsheildir	   blandaðra	   búa	   séu	   frekar	   litlar	   og	   því	   starfi	   þar	   fáir	   starfsmenn.	  

Stoðdeildir	   blandaðra	   búa	   stuðla	   að	   bættri	   skilvirkni	   kjarnastarfseminnar	   en	   sömu	  

stoðdeildir	  eru	  fyrir	  báðar	  viðskiptaeiningar	  eins	  og	  sjá	  má	  á	  myndum	  9	  og	  10.	  	  	  

Stoðdeildir	  blandaðra	  búa	  	  

Innviði	   blandaðra	   búa	   vísar	   til	   allrar	   upplýsingastjórnunar,	   gæðastjórnunar	   og	  

reikningshalds	   sem	   fram	   fer	   á	   búunum.	   Þar	   sem	   fáir	   starfsmenn	   starfa	   á	   blönduðum	  

búum	   er	   mannauðsstjórnun	   ekki	   á	   margra	   höndum.	   Oft	   er	   bóndinn	   sjálfur	   sá	   sem	  

stjórnar	  vinnuaflinu,	  setur	  það	  í	  verk	  og	  þjálfar.	  Þekking	  starfandi	  bónda	  telst	  til	  tækni	  en	  

hún	  þarf	  að	  vera	  til	  staðar	  til	  þess	  að	  hann	  geti	  ræktað	  búfé	  sitt	  á	  sem	  hagkvæmastan	  og	  

skilvirkastan	  hátt.	  Hann	  þarf	  að	  þekkja	  hvað	  þarf	  til	  þess	  að	  framleiða	  gæðakjöt	  og	  fyrsta	  

flokks	   mjólk.	   Hann	   þarf	   að	   búa	   yfir	   þekkingu	   til	   þess	   að	   geta	   brugðist	   við	   ef	   gæði	  

framleiðslunnar	   rýrna.	   Til	   tækni	   geta	   einnig	   talist	   þau	   ýmsu	   námskeið	   sem	  

Bændasamtök	  Íslands	  og	  búnaðarsamböndin	  bjóða	  bændum	  uppá.	  Námskeiðin	  fela	  í	  sér	  

endurmenntun	   og	   veita	   bændum	   nýjar	   upplýsingar	   sem	   nauðsynlegar	   eru	   til	   þess	   að	  

fylgjast	   með	   tækniþróun.	   Mjaltaþjónar,	   dráttavélar	   og	   önnur	   tæki	   teljast	   einnig	   til	  

tæknilega	  þáttarins.	  Öll	   fóðuröflun	  búanna	   fellur	  undir	  öflun	  aðfanga,	  þ.e.	  bæði	  keypt	  

fóður	  og	  það	  sem	  er	  ræktað	  og	  unnið	  á	  staðnum.	  	  

Kjarnastarfsemi	  blandaðra	  búa	  

Þar	   sem	   um	   er	   að	   ræða	   tvær	   viðskiptaeiningar	   er	   kjarnastarfsemi	   eininganna	   ekki	   sú	  

sama,	  þrátt	   fyrir	   að	   vera	  ansi	   áþekk.	   Til	   innri	   vörustjórnunar	   teljast	   allar	  þær	  aðgerðir	  

sem	  tengjast	  því	  að	  taka	  við,	  geyma	  og	  miðla	  aðföngum	  sem	  notuð	  eru	  til	   framleiðslu.	  

Miklu	  máli	  skiptir	  fyrir	  bændur	  að	  eiga	  alltaf	  til	  fóður	  fyrir	  gripi	  sína	  og	  varðveita	  það	  á	  

viðeigandi	  hátt	  svo	  gæði	  þess	  rýrni	  ekki.	  Þeir	  bændur	  sem	  rækta	  sjálfir	  fóður	  í	  gripi	  sína	  

þurfa	   einnig	   að	   vinna	   úr	   uppskerunni.	  Miðlun	   þessara	   aðfanga,	   þ.e.	   fóðursins,	   skiptir	  

einnig	  miklu	  máli	  en	  mismunandi	  uppskera	  kemur	  úr	   ræktun	  bænda	  og	   leggja	  þeir	   sig	  

fram	  við	  að	  velja	  rétt	  fóður	  í	  dýr	  sín.	  Mjólkurkýr	  fá	  til	  dæmis	  hey	  með	  öðru	  efnainnihaldi	  

en	  nautin	  og	  kindurnar,	  en	  það	  er	  sérvalið	  til	  þess	  að	  gæði	  mjólkur	  verði	  sem	  mest.	  Hafi	  

uppskera	  bænda	  ekki	  verið	  góð	  vegna	  t.d.	  árferðis	  geta	  þeir	  þurft	  að	  kaupa	  fóður	  annars	  

staðar	  frá.	  Bændur	  verða	  því	  að	  hafa	  góða	  yfirsýn	  varðandi	  innri	  vörustjórnun	  sína.	  	  

Framleiðsla	  er	  aðal	  kjarnastarfsemi	  blandaðra	  búa,	  hvort	  sem	  litið	  er	  til	  sauðfjár-‐	  eða	  

nautgriparæktarinnar.	  Allar	  þær	  athafnir	  sem	  breyta	  aðföngum	  í	  fullunnar	  afurðir	  teljast	  

til	  framleiðslu	  og	  á	  það	  við	  um	  flest	  allar	  athafnir	  sem	  fram	  fara	  á	  blönduðum	  búum.	  

Framleiðsla	   sauðfjárræktarinnar	   samanstendur	   af	   fóðrun	   og	   eldi,	   sæðingum,	  

sauðburði	  og	  smalamennsku	  eins	  og	  sjá	  má	  á	  mynd	  9,	  en	  bændur	  þurfa	  að	  koma	  að	  öllu	  

þessu	  ferli.	  Þegar	  sauðburður	  stendur	  yfir	  er	  mikið	  álag	  á	  bændum	  þar	  sem	  aðstoða	  þarf	  

margar	  ær	  við	  burð.	  Eftir	  sauðburð	  senda	  flest	  býli	  búfé	  sitt	  á	  fjall	  þar	  sem	  það	  er	  á	  beit	  

yfir	  sumartímann.	  Þegar	  líður	  að	  hausti	  þurfa	  bændur	  svo	  að	  smala	  fénu	  til	  baka	  en	  mikil	  

vinna	  liggur	  að	  baki	  því	  þó	  margir	  líti	  á	  smölun	  sem	  skemmtun.	  Í	  réttum	  er	  svo	  fé	  aðskilið	  

frá	   fé	  annarra	  bænda	  og	  það	   tekið	  heim	  á	  bæ	  þar	   sem	  það	   sem	   lokafóðrun	   fer	   fram.	  

Lífgimbrar	   eru	   valdar	   eftir	   gæðum	  en	   lang	   flest	   lömbin	   eru	   send	   í	   sláturhús.	   Þá	   tekur	  

vetrarfóðrun	  við.	  Ærnar	  eru	  svo	  settar	  undir	  hrúta	  eða	  sæddar	  og	  sauðburður	  hefst	  á	  ný.	  

Á	  haustin	  og	  vorin	  fer	  rýjun	  fram	  þar	  sem	  ullin	  er	  tekin	  og	  hún	  seld	  til	  afurðastöðva.	  	  

Mynd	  9:	  Virðiskeðja	  sauðfjárræktunar	  

Framleiðsluferli	  nautgriparæktarinnar	  er	  í	  raun	  tvískipt.	  Framleiðsluferlið	  hefst	  þegar	  

kýr	  ber	  en	  hvort	   sem	  hún	  eignast	   kálf	   eða	   kvígu	  eru	  þau	   send	   í	   fóðrun	  og	  eldi.	   Þegar	  

kálfarnir	  hafa	  náð	   réttum	  aldri	  og	  þyngd	  eru	  þeir	   svo	  sendir	   í	   sláturhús.	  Kvígurnar	  eru	  

hins	   vegar	   sæddar	   þegar	   þær	   hafa	   náð	   réttum	   aldri	   og	   eftir	   að	   þær	   bera	   eru	   þær	  

mjólkaðar.	   Þegar	   þær	   hætta	   að	  mjólka	   eru	   þær	   aftur	   sæddar	   og	   ferlið	   heldur	   þannig	  

áfram	   þangað	   til	   þær	   eru	   ekki	   lengur	   nothæfar	   til	   mjólkurframleiðslu	   og	   er	   þeim	   þá	  

slátrað.	  Bóndi	  þarf	  að	  koma	  að	  öllu	  þessi	  ferli.	  Hann	  þarf	  að	  fóðra	  gripi	  sína,	  mjólka,	  hafa	  

umsjón	  með	  sæðingum	  og	  senda	  í	  slátrun	  og	  teljast	  þær	  aðgerðir	  því	  til	  framleiðslu	  eins	  

og	  sjá	  má	  á	  mynd	  10.	  	  

Mynd	  10:	  Virðiskeðja	  nautgriparæktunar	  

Ytri	   vörustjónun	   er	   umfangsmeiri	   þegar	   kemur	   að	   nautgripa-‐	   en	   sauðfjárræktun.	  

Nautgriparæktendur	  þurfa	  að	  afhenda	  framleiðslu	  sína	  mun	  oftar	  en	  sauðfjárræktendur	  

þar	   sem	   slátur-‐	   og	   mjólkurbílar	   koma	   reglulega.	   Afurðastöðvarnar	   sjá	   um	   að	   sækja	  

afurðirnar	   en	   bændurnir	   þurfa	   þó	   að	   hafa	   yfirumsjón	   með	   að	   það	   sé	   gert.	   Ytri	  

vörustjórnun	   sauðfjárræktar	   er	   afar	   lítil.	   Lömb	   eru	   send	   í	   sláturhús	   á	   haustin	   og	   ullin	  

tekin	   tvisvar	   á	   ári.	   Utan	   þess	   er	   engin	   afhending	   afurða	   og	   því	   lítið	   samband	   við	  

afurðastöðvar.	  	  

Í	  raun	  er	  lítil	  sem	  engin	  markaðsetning	  til	  staðar	  hjá	  blönduðum	  búum.	  Þau	  þurfa	  þó	  

að	  vera	  í	  sambandi	  við	  afurðarstöðvarnar	  sem	  sjá	  um	  að	  sækja	  afurðir	  til	  þeirra.	  Þar	  sem	  

verðlagning	  er	  ekki	   í	   höndum	  bænda,	  og	  þeim	  er	   tryggður	  markaður	   fyrir	   vörur	   sínar,	  

eru	   samskipti	   við	  dreifileiðir	  það	  eina	   sem	  hér	  á	   við.	  Nautgriparæktendur	  þurfa	  þó	  að	  

hafa	  reglulegri	  samskipti	  við	  afurðastöðvar	  sínar	  þar	  sem	  þeir	  senda	  mun	  oftar	  til	  þeirra.	  

Sauðfjárbændur	  leggja	  aðeins	  inn	  kjötafurðir	  á	  haustin	  og	  ull	  tvisvar	  á	  ári.	  	  

Ekki	   er	   lögð	   áhersla	   á	   þjónustu	   í	   kjarnastarsemi	   blandaðra	  búa.	   Þeirra	   aðal	   áhersla	  

liggur	  á	  framleiðslu	  og	  eftir	  að	  vörurnar	  eru	  farnar	  til	  afurðastöðva	  geta	  búin	  ekkert	  gert	  

til	  þess	  að	  bæta	  afurðina.	  Komi	  það	  hins	  vegar	  í	  ljós	  að	  gæði	  afurðana	  séu	  ekki	  mikil	  geta	  

búin	  lagt	  sig	  fram	  við	  að	  bæta	  komandi	  afurðir.	  	  

4.4 SVÓT	  	  
SVÓT	   greining	   dregur	   saman	   aðal	   áhrifaþætti	   í	   umhverfi	   blandaðra	   búa	   og	   þá	  

stefnufærni	   sem	   líklegust	   er	   til	   þess	   að	   að	   hafa	   áhrif	   á	   stefnu	   þeirra.	   SVÓT	   greining	  

dregur	  fram	  styrk-‐	  og	  veikleika,	  tækifæri	  og	  ógnanir	  (Johnson	  o.fl.,	  2008).	  	  

4.4.1 Styrkleikar	  	  

Helsti	  styrkur	  blandaðra	  búa	  liggur	  í	  fjölbreytingu	  þeirra	  (e.	  diversification).	  Blönduð	  bú	  

starfrækja	   tvær	   viðskiptaeingar	   og	   auka	   þannig	   umfang	   starfsemi	   sinnar	   og	   þar	   með	  

umfangshagkvæmni	   sína	   (e.	   economies	   of	   scope).	   Samkvæmt	   Porter	   (1980)	   geta	  

fjölbreytt	  fyrirtæki	  lækkað	  kostnað	  sinn	  með	  því	  að	  deila	  starfsemi	  eða	  ferlum	  sem	  geta	  

nýst	   í	   öðrum	   viðskiptaeiningum	   fyrirtækisins.	   Þetta	   gera	   blönduð	   bú	   þar	   sem	   þau	  

samnýta	   tæki,	   mannskap	   og	   fóður	   á	   milli	   sinna	   viðskiptaeininga.	   Þau	   skapa	   sér	   því	  

kostnaðarhagkvæmni.	  Ástæður	   fjölbreytingar	  eru	  nokkrar.	  Búi	   fyrirtæki	  yfir	  auðlindum	  

eða	  þekkingu	  sem	  ekki	  er	  í	  notkun	  og	  ekki	  er	  hægt	  að	  selja,	  getur	  það	  verið	  hagkvæmt	  

að	  fara	  út	  í	  fjölbreytingu.	  Þekking	  er	  óteygin	  og	  þessvegna	  kostar	  lítið	  eða	  ekkert	  að	  nota	  

hana	  (Porter,	  1980).	  	  

Ef	   sérhæft	   kúabú	   væri	   með	   fullnýtta	   aðstöðu,	   þ.e.	   ekki	   pláss	   fyrir	   fleiri	   gripi	   eða	  

fullnýtt	  geiðslumark,	  og	  ætti	   jörð	  og	  næga	  fóðuruppskeru	  væri	  því	  ekkert	  til	   fyrirstöðu	  

að	  vera	  einnig	  með	  sauðfé	  og	  þannig	  nýta	  betur	  auðlindir	  sínar.	  Þetta	  á	  einnig	  við	  um	  

mannauðinn.	  Á	  meðalstóru	  mjólkurbúi	  þarf	  ekki	  margar	   vinnustundir	   til	   þess	  að	   sinna	  

framleiðslunni	  eftir	  tilkomu	  mjaltaþjóna.	  Þá	  væri	  hægt	  að	  nýta	  vinnuaflið	  betur	  með	  því	  

að	   sinna	   fé	   á	   þeim	   lausa	   tíma	   sem	   myndast	   á	   milli	   mjalta.	   Með	   þessum	   aðgerðum	  

skapast	   samlegð	   (e.	   synergy)	   en	   hún	   vísar	   til	   þess	   ávinnigs	   sem	   verður	   þegar	   athafnir	  

eða	  eignir	   bæta	  hvora	   aðra	  upp	  þannig	   að	   sameinuð	   virkni	   þeirra	   er	  meiri	   en	   summa	  

þeirra	  beggja.	  Oft	  eru	  þessi	  áhrif	  kölluð	  2+2=5	  áhrif	  (Johnson	  o.fl.,	  2008).	  	  

Þegar	  samdráttur	  er	  á	  mörkuðum	  geta	  fjölbreytt	  fyrirtæki	  einnig	  skapað	  sér	  öruggari	  

stöðu	  með	   því	   að	   leggja	   stund	   á	   fleiri	   en	   eina	   rekstrareiningu.	   Þannig	   geta	   fyrirtækin	  

dreift	   áhættu	   sinni,	   breytist	   aðstæður	   annarar	   rekstrareiningarinnar	   (Johnson	   o.fl.,	  

2008).	   Sérhæfð	   bú	   gætu	   nýtt	   sér	   tækifæri	   fjölbreytingar	   til	   þess	   að	   skapa	   sér	   þann	  

styrkleika	  sem	  blönduð	  bú	  hafa	  skapað	  sér.	  	  

4.4.2 Veikleikar	  

Blönduð	  bú	   standa	  verr	   að	   vígi	   en	   sérhæfð	  nautgripabú	  þegar	   litið	  er	   til	   framlegðar	   á	  

hverja	  mjólkurkú.	  Lítill	  munur	  er	  þó	  á	  framlegð	  eftir	  veturfóðraða	  kind	  þegar	  borin	  eru	  

saman	  sérhæfð	  sauðfjárbú	  og	  blönduð	  bú	  (Hagþjónusta	  landbúnaðarins,	  2012).	  Sérhæfð	  

bú	  nýta	  alla	  sína	  þekkingu	  og	  tíma	  í	  eina	  viðskiptaeiningu	  á	  meðan	  blönduð	  bú	  þurfa	  að	  

huga	  að	  tveim	  einingum.	  	  

4.4.3 Ógnanir	  	  

Helstu	   ógnanir	   sem	   stafa	   að	   blönduðum	   búrekstri	   koma	   úr	   pólitísku-‐	   og	   lagalegu	  

umhverfi	  hans.	   Innganga	   í	  ESB	  verður	  þó	  að	  teljast	  stærsta	  ógnin.	  Ógnanir	  geta	  einnig	  

stafað	  af	  efnahagslegu	  umhverfi	  en	  ef	  gengi	  krónunnar	  er	  slæmt	  hækkar	  verð	  aðfanga	  

og	  virði	  útflutnings	  minnkar.	  	  

4.4.4 Tækifæri	  	  

Mörg	   tækifæri	   eru	   til	   staðar	   fyrir	   blönduð	   bú.	   Tækifæri	   gætu	   legið	   í	   enn	   frekari	  

fjölbreytingu	   inn	   á	   skyldan	   markað	   sem	   er	   innan	   færni	   blönduðu	   búanna	   eða	  

virðiskerfis.	   Lóðrétt	   samþætting	   (e.	  vertical	   integration)	  getur	  verið	  bæði	  beinst	  áfram	  

(e.	   forward	   integration)	   eða	   til	   baka	   (e.	   backward	   integration)	   að	   samliggjandi	  

virðiskeðjum	   innan	   virðiskerfisins.	   Samþætting	   sem	   beinist	   til	   baka	   vísar	   til	   þess	   að	  

fyrirtækið	   fari	   út	   í	   starfsemi	   sem	   tengist	   framleiðslu	   á	   aðföngum	   þess	   (Johnson,	   o.fl.,	  

2008).	  Blönduð	  bú	  sem	  rækta	  eigin	  fóður	  er	  nú	  þegar	  með	  þessa	  samþættingu	  til	  staðar	  

en	  gætu	  þó	  íhugað	  að	  framleiða	  meira	  af	  fóðri,	  sé	  sá	  möguleiki	  fyrir	  hendi,	  og	  selja	  það	  

markvisst	   til	   annarra.	   Samþætting	   sem	   beinist	   áfram	   vísar	   til	   þróunar	   inn	   á	   markaði	  

þeirra	  sem	  taka	  nú	  taka	  við	  afurðum	  (Johnson,	  o.fl.,	  2008).	  Æ	  algengara	  er	  að	  bændur	  

selji	   afurðir	   sínar,	   eða	   hluta	   af	   þeim,	   beint	   frá	   býli	   í	   stað	   þess	   að	   selja	   þær	   til	  

afurðastöðvana.	   Þannig	   geta	   þeir	   verðlagt	   vörur	   sínar	   sjálfir	   og	   skapa	   sér	   um	   leið	  

tækifæri	  til	  aðgreiningar.	  Þeir	  sem	  selja	  beint	  frá	  býli	  eru	  á	  frjálsari	  markaði	  en	  þeir	  sem	  

selja	   til	   afurðastöðvana	   en	   tapa	   um	   leið	   því	   öryggi	   sem	   fylgir	   því	   að	   vera	   tryggður	  

markaður.	   Ef	   bændur	   vildu	   fara	   út	   í	   enn	   meiri	   fjölbreytingu	   liggja	   margir	  

framtíðarmöguleikar	   í	   ferðaþjónustu	   en	   vaxandi	   sókn	   hefur	   verið	   í	   þau	   lífsgæði	   sem	  

finnast	  í	  sveitum	  landsins.	  

Ásmundur	   Friðrikson	   telur	   að	   ný	   tækifæri	   í	   landbúnaði	   felist	   að	   stórum	   hluta	   í	  

klasasamstarfi.	  Hann	  telur	  að	  klasasamstarf	  bænda,	  framleiðenda,	  markaðsfyrirtækja	  og	  

hönnuða	  á	  því	  sviði	  geti	  skilað	  meiri	  verðmætum	  og	  eflt	  greinina.	  Hann	  nefnir	  einnig	  að	  

taka	  megi	  ný	  skref	   í	  kornrækt	  og	  þurrkun	   í	  gegnum	  klasasamstarf.	  Með	  klasasamstarfi	  

væri	   því	   hægt	   að	   efla	   verðmætasköpun	   og	   skapa	   fleiri	   störf	   (Ásmundur	   Friðriksson,	  

2013).	   Ásmundur	   telur	   að	   hugmyndir	   og	   útfærslur	   sjávarklasans	   í	   Reykjavík	   megi	  

heimfæra	  á	  landbúnaðinn	  (munnleg	  heimild,	  10.apríl	  2013).	  

5 Niðurstöður	  

Eftir	  að	  hafa	  beitt	  þeim	  greiningartólum	  sem	  fjallað	  var	  um	  í	  verkefninu	  fengust	  svör	  við	  

þeim	  rannsóknarspurningum	  sem	  settar	  voru	  fram.	  Sum	  svörin	  voru	  meira	  afgerandi	  en	  

önnur	   en	   einnig	   kvikuðu	   margar	   spurningar.	   Niðurstöður	   hvað	   varðar	  

rannsóknarspurningar	  voru	  eftirfarandi:	  	  

Ø R1	  Hver	  er	  staða	  og	  horfur	  blandaðra	  búa	  í	  ljósi	  samkeppniskrafta?	  

Þegar	  litið	  var	  til	  samkeppniskrafta	  Porters	  kom	  í	  ljós	  að	  áhrif	  þeirra	  voru	  ekki	  mjög	  mikil	  

á	   rekstur	   blandaðra	  búa.	  Helsta	   ógnin	   sem	  blönduð	  bú	   standa	   frammi	   fyrir	   er	   styrkur	  

birgja	   þar	   sem	   kostnaður	   vegna	   aðfanga	   er	   einn	   af	   þeirra	   aðal	   kostnaðarliðum.	   Hins	  

vegar	   þykir	   vert	   að	  nefna	   að	  blönduðum	  búum	   stendur	   talsverð	  ógn	   af	   ytra	  umhverfi	  

sínu.	   Við	   PESTEL	   greiningu	   kom	   í	   ljós	   að	   pólitískt-‐	   og	   lagalegt	   umhverfi	   getur	   haft	  

umtalsverð	   áhrif	   á	   búgreinina.	   Áherslur	   stjórnmálaflokka	   varðandi	   aðild	   á	   ESB,	   og	  

viðhorf	  þeirra	   til	   landbúnaðar	  almennt,	   geta	   stjórnað	  því	  hvort	  blönduð	  bú	  ná	  árangri	  

eða	  ekki.	  Ef	  litið	  er	  til	  æviskeiðskúrfu	  landbúnaðar	  væri	  hann	  á	  því	  stigi	  að	  vera	  fullvaxta	  

(e.	  mature).	  Samkvæmt	  samkeppniskenningum	  ætti	  því	  að	  vera	  mikil	  og	  áköf	  samkeppni	  

innan	  hans	  en	  pólitískir-‐	  og	  lagalegir	  umhverfisþættir	  sjá	  til	  þess	  að	  svo	  sé	  ekki.	  Ef	  þeir	  

væru	  ekki	  til	  staðar	  hefðu	  samkeppniskraftar	  mun	  meiri	  áhrif	  innann	  greinarinnar.	  	  

Þrátt	   fyrir	   að	   markaðssamkeppni	   sé	   ekki	   áköf	   myndast	   annars	   konar	   samkeppni	  

bænda	  á	  milli	  sem	  er	  frekar	  af	  félagslegum	  toga.	  Bændur	  keppast	  hvor	  við	  annan	  hvað	  

varðar	  gæði	  afurða	  sinna.	  Til	  dæmis	  eru	  veitt	  verðlaun	  ár	  hvert	  til	  þeirra	  mjólkurbúa	  sem	  

framleiða	  úrvalsmjólk	  allt	  árið	  um	  kring.	  Þá	  fá	  afurðahæstu	  búin	  einnig	  verðlaun	  og	  svo	  

mætti	   lengi	   telja.	   Þessum	   viðurkenningum	   fylgir	   mikill	   heiður	   sem	   skapar	   hvata	   fyrir	  

bændur	   til	   þess	   að	   standa	   sig	   vel.	   Reglulega	   eru	   gefnar	   úr	   tölur	   hvað	   varðar	  

mjólkurinnihald	   og	   framleiðslu,	   kjötmat	   dilka	   o.fl..	   Þegar	   þessar	   tölur	   koma	   út	   bíða	  

bændur	  spenntir	  til	  þess	  að	  sjá	  hvar	  þeirra	  bú	  er	  staðsett	  á	  þessum	  listum	  og	  eru	  gjarnir	  

á	   það	   að	   bera	   sig	   saman	   við	   nágrannana.	   Þessi	   hvati	   getur	   orðið	   til	   þess	   að	   bændur	  

framleiða	  meiri	  gæði	  en	  í	  raun	  er	  hagkvæmt	  fyrir	  þá.	  	  

Þegar	  horfur	  blandaðra	  búa	  eru	  metnar	  þykja	  þær	  almennt	  nokkuð	  góðar.	  Allt	  lítur	  út	  

fyrir	   að	   pólitískt	   umhverfi	   haldist	   áfram	   stöðugt,	   að	   minnsta	   kosti	   næstu	   fjögur	   árin.	  

Efnahagslegt	   umhverfi	   hefur	   verið	   frekar	   slæmt	   síðastliðin	   ár	   en	   það	   er	   þó	   von	  

þjóðarinnar	   að	   ástandið	   fari	   batnandi.	   Þá	   liggja	   mörg	   tækifæri	   í	   blönduðum	   búskap,	  

hvort	  sem	  litið	  er	  til	  aukinnar	  hagkvæmni,	  frekari	  fjölbreytingar	  eða	  klasasamstarfs.	  	  

Ø R2	  Hvar	  skapast	  virði	  blandaðra	  búa?	  

Þar	   sem	   blönduð	   bú	   leggja	   stund	   á	   framleiðslu,	   skapast	   virði	   þeirra	   ofarlega	   (e.	  

upstream)	  innan	  virðiskeðjunnar,	  þ.e.	  aðal	  kjarnastarfsemi	  þeirra	  liggur	  í	  framleiðslu.	  Því	  

er	   mikilvægt	   fyrir	   búin	   að	   framleiða	   á	   sem	   hagkvæmastan	   hátt;	   með	   sem	   lægstum	  

kostnaði	  og	  sem	  mestum	  gæðum.	  Þetta	  á	  sérstaklega	  við	  þar	  sem	  búin	  geta	  ekki	  krafist	  

ákveðins	  verðs	  fyrir	  vöru	  sínar	  heldur	  fá	  greitt	  uppsett	  verð.	  Bændur	  verða	  þó	  að	  finna	  

jafnvægi	   á	  milli	   gæða	   og	   kostnaðar.	   Þrátt	   fyrir	   að	   bóndi	   fái	  meira	   borgað	   fyrir	   úrvals	  

mjólk	  en	  1.flokks	  mjólk,	  getur	  verið	  að	  hann	  þurfi	  að	  fara	  út	  í	  kostnaðarsamar	  aðgerðir	  

til	  þess	  að	  auka	  gæði	  mjólkurinnar.	  Þar	  sem	  lítill	  munur	  er	  á	  verðlagi	  þessara	  gæðaflokka	  

getur	   verið	   að	   ekki	   sé	   hagkvæmt	   að	   auka	   gæðin.	   Virði	   skapast	   einnig	   í	   stoðdeildum	  

blandaðra	  búa	  og	  þá	  sérstaklega	  varðandi	  öflun	  aðfanga.	  Gríðarleg	  virði	   liggur	   í	  því	  að	  

eiga	  góða	  jörð	  og	  geta	  ræktað	  fóður	  í	  grípi	  sína	  en	  mikið	  virði	  liggur	  einnig	  í	  þekkingu	  og	  

reynslu	  bænda.	  	  

Ø R3	  Ættu	  blönduð	  bú	  að	  íhuga	  stefnubreytingu	  í	  átt	  til	  sérhæfingar?	  	  

Til	  þess	  að	  ákvarða	  hvort	  stefnubreyting	  í	  átt	  til	  sérhæfingar	  sé	  vænleg	  þyrfti	  að	  skoða	  

hvert	   og	   eitt	   bú	   fyrir	   sig	   vegna	   þess	   að	   þau	   hafa	   mismundi	   stefnur	   og	   stefnutengda	  

stöðu.	  Það	  hvort	  stefnubreyting	  sé	  vænleg	  byggist	  einnig	  upp	  á	  stefnufærni	  búanna,	  en	  

hún	  er	  eins	  misjöfn	  og	  þau	  eru	  mörg.	  Búi	  býli	  yfir	  auðlindum	  og	  hæfni	  til	  þess	  að	  geta	  

rekið	  blandað	  bú	  á	  hagkvæman	  hátt	  er	  ekkert	  því	  til	  fyrirstöðu	  að	  halda	  slíkum	  búskap	  

áfram.	   Blönduð	   bú	   geta	   notið	   mikillar	   velgengni	   vegna	   þeirra	   samlegðaráhrifa	   sem	  

rekstur	  þeirra	  getur	  myndað.	  Almennt	  séð	  er	  því	  ekki	  nauðsynlegt	   fyrir	  blönduð	  bú	  að	  

stefna	  til	  sérhæfingar.	  	  

Sé	  önnur	  viðskiptaeining	  blandaðs	  bús	  mun	  betur	  rekin	  en	  hin,	  getur	  það	  gefið	  tilefni	  

til	   þess	   að	  meta	   þá	   stefnukosti	   sem	   í	   boði	   eru.	   Ef	   önnur	   viðskiptaeining	   gerir	   það	   að	  

verkum	   að	   búið	   er	   nær	   ekki	   fýsilegri	   stöðu	   innan	   atvinnugreinarinnar	   gæti	   einn	  

möguleikinn	   verið	   að	   sérhæfa	   sig	   á	   grundvelli	   þeirrar	   viðskiptaeiningar	   sem	   stendur	  

betur	  að	  vígi.	  Mikilvægt	  er	  þó	  fyrir	  þá	  bændur	  sem	  reka	  blönduð	  bú	  að	  átta	  sig	  á	  þeim	  

stefnukostum	  sem	   í	  boði	  eru.	   Fari	   svo	  að	  ytra	  umhverfi	  búanna	  breytist	  þurfa	  þeir	   að	  

tilbúnir	  til	  stefnubreytingar.	  	  

6 Lokaorð	  

Við	  gerð	  verkefnisins	  þótti	  mjög	  athyglisvert	  að	  hversu	  miklu	  leyti	  innsýn	  bænda	  skiptir	  

máli	  hvað	  varðar	  landbúnað.	  Bændur	  starfa	  oft	  á	  sama	  vettvangi	  alla	  ævi	  og	  byggja	  því	  

upp	  ómetanlega	   reynslu	   sem	  erfitt	   getur	   verið	   fyrir	   aðra	   að	   leika	   eftir.	   Reynsla	   þeirra	  

skapar	   þeim	   ákveðna	   innsýn	   sem	   leiðir	   til	   sérstakrar	   færni	   þeirra.	   Þá	   virðast	   eldri	  

bændur	  oft	  tregir	  til	  breytinga	  og	  innleiðingar	  nýrra	  aðferða,	  þar	  sem	  þeir	  eru	  vanir	  að	  

gera	   hlutina	   á	   ákveðinn	   hátt.	   Hér	   áður	   fyrr	   voru	   stefnur	   búa	   oftast	   sjálfsprottnar	   og	  

byggðust	   því	   algjörlega	   á	   þeirri	   færni	   og	   reynslu	   sem	   var	   til	   staðar.	   Þetta	   hefur	   þó	  

nokkuð	  breyst	  og	  í	  dag	  eru	  til	  dæmis	  búvísindi	  kennd	  á	  háskólastigi.	  Bændur	  eru	  því	  að	  

verða	   menntaðari	   og	   um	   leið	   meðvitaðari	   um	   þær	   breytingar	   sem	   eiga	   sér	   stað	   í	  

umhverfinu	  og	  geta	  skapað	  þeim	  tækifæri.	  Þetta	  virðist	  þó	  oftar	  eiga	  við	  yngri	  bændur	  

sem	  ekki	  hafa	  sömu	  reynslu	  og	  þeir	  eldri.	  Að	  mati	  höfundar	  virðist	  það	  því	  vænlegast	  að	  

leyfa	   ungum	   og	   meira	   menntuðum	   bændum	   að	   vinna	   með	   þeim	   eldri	   og	   reyndari.	  

Þannig	  geta	  þeir	  saman,	  með	  samlegðaráhrifum,	  skapað	  aukið	  virði	  fyrir	  bú	  sín.	  

Við	  mat	  á	  stöðu	  blandaðra	  búa	  kom	  margt	  áhugavert	  í	  ljós.	  Í	  þessu	  verkefni	  var	  fjallað	  

almennt	  um	  stöðu	  blandaðra	  búa	  en	  áhugavert	   væri	   að	   taka	   sérstakt	  bú	   til	   skoðunar,	  

þar	  sem	  auðlindir	  og	  færni	  skipta	  sköpum	  þegar	  fjallað	  eru	  um	  stöðu	  þeirra.	  Blönduð	  bú	  

eru	  eins	  misjöfn	  og	  þau	  eru	  mörg	  þar	  sem	  landkostir,	  auk	  þeirrar	  þekkingar	  og	  færni	  sem	  

bændur	  hafa	  þróað	  með	  sér,	  skipta	  gríðarlegu	  máli	  þegar	  staða	  bús	  er	  metin.	  Þar	  sem	  

Hagstofa	   Íslands	   er	   nú	   farin	   að	   safna	   nákvæmari	   tölfræðilegum	   gögnum	   hvað	   varðar	  

íslenskan	   landbúnað,	   þykir	   líklegt	   að	   auðveldara	   verði	   að	   skilgreina	   blönduð	   bú	   í	  

framtíðinni,	  greina	  stöðu	  þeirra	  og	  stefnukosti.	  	  

Fyrir	  blönduð	  bú	  sem	  hafa	  áhuga	  á	  því	  að	  bæta	  rekstur	  sinn	  eru	  nokkrir	  möguleikar	  í	  

boði.	   Til	   dæmis	   hefur	   Búnaðarsamband	   Suðurlands	   sett	   á	   laggirnar	   þróunarverkefnin	  

Sunnu	  og	   Sóma.	   Sunnu-‐verkefnið	   er	   einstaklingsmiðuð,	  markmiðatengd	   rekstarráðgjöf	  

fyrir	   kúabændur	   og	   Sómi	   ráðgjafarverkefni	   fyrir	   sauðfjárbændur	   sem	   hefur	   það	   að	  

markmiði	   að	   bæta	   rekstrarafkomu	   sauðfjárbúa	   og	   aðstoða	   bændur	   við	   að	   auka	   færni	  

sína	  í	  skipulögðum	  vinnubrögðum	  við	  bústjórnina	  (Búnaðarsamband	  Suðurlands.	  (e.d.-‐a;	  

e.d.-‐b).	  

